
Beth yw Cardiau Crush? 
Mae delwedd ar un ochr o’r cardiau ac arsylwadau gan ymchwilwyr 
ar yr ochr arall. Weithiau mae’r rhain ar ffurf cyfres o ddyfyniadau, ac 
weithiau ar ffurf myfyrdodau gan yr ymchwilydd neu'r tîm ymchwil. 
Ar waelod y cerdyn mae dolen at y prosiect ymchwil. Mae defnyddio 
tystiolaeth ymchwil yn helpu i ddatblygu ein dealltwriaeth o brofiadau 
plant a phobl ifanc o berthnasoedd, rhywedd a rhywioldeb, heb orfod 
dibynnu ar stereoteipiau yn y cyfryngau, ein profiadau ein hunain, na 
phrofiadau ein ffrindiau a’n teulu.

Pam defnyddio'r Cardiau Crush? 

Mae'r cardiau'n eich gwahodd i archwilio, ac o bosibl chwalu, eich 
rhagdybiaethau am sut mae pobl ifanc yn dysgu am ACRh mewn tair 
ffordd allweddol. Efallai y byddant yn...

eich galluogi i adnabod y gwahanol elfennau a grymoedd  
sy’n aml yn wynebu plant a phobl ifanc (e.e. rhai cymdeithasol, 
diwylliannol, technolegol, economaidd, amgylcheddol, 
emosiynol, hanesyddol ac ati)

cynnig ffyrdd newydd o sylwi ar yr hyn sy’n bwysig i blant  
a phobl ifanc.

eich gwahodd i ystyried beth arall allai gyfrif fel ACRh.

eich annog i fyfyrio ar sut mae darpariaeth ACRh eich ysgol  
yn diwallu anghenion pob person ifanc.

Sut i ddefnyddio'r Cardiau Crush 
Gallwch ddefnyddio ac addasu'r cardiau mewn sawl ffordd.

Dyma un gweithgaredd cychwynnol sy’n dangos sut gall addysgwyr 
ddefnyddio'r cardiau:

Argraffwch y Cardiau Crush.

Rhowch y cardiau allan ar y bwrdd gyda'r ddelwedd yn wynebu  
i fyny. 

Dewiswch un ddelwedd a dyfalwch beth allai'r stori fod y tu ôl  
i'r ddelwedd.

Ydych chi wedi’ch synnu ar ôl troi'r cerdyn drosodd? 

Pa normau neu ddisgwyliadau sy'n cael eu gwrthdroi wrth 
archwilio’r hyn y mae pobl ifanc yn ei ddysgu am ACRh a sut maent 
yn ei ddysgu? 

Sut ydych chi'n teimlo am yr hyn rydych chi wedi'i ddarllen? 

Beth arall ydych chi eisiau ei wybod? 

Mae’r set hon o gardiau wedi’u dylunio i helpu addysgwyr i 
ymgysylltu a meddwl yn feirniadol am sut mae plant a phobl ifanc 
(3-18 oed) yn profi rhyw a rhywioldeb yn eu bywydau pob dydd.

Os ydych am 
ddefnyddio'r cardiau 
heb ddyfyniadau’r 
bobl ifanc, gallwch 
lawrlwytho set 
o gardiau â 
delweddau yn unig o 
agendaarlein.co.uk/
crush-cards

Darllenwch yr adran Diogelwch a Chymorth  
o adnodd AGENDA cyn defnyddio’r Cardiau 
Crush agendaarlein.co.uk/safety-and-support

Dyma un gweithgaredd 
cychwynnol sy’n dangos 
sut y gellir defnyddio’r 
cardiau mewn gwaith 
grwpiau bach gyda 
phobl ifanc:

Dewiswch rai o'r delweddau o'r set wag o Gardiau Crush. 

Rhowch y cardiau allan ar y bwrdd gyda'r ddelwedd yn 
wynebu i fyny. 

Trafodwch sut y gallai pob delwedd gysylltu ag ACRh.

Dyfalwch beth allai'r stori fod y tu ôl i ddelwedd. 

Trowch y cerdyn drosodd i nodi eich syniadau. 

Crëwch eich stori eich hun gan ddefnyddio rhai o'r 
delweddau. 

Ewch i'r ffilm Unboxing RSE  
i weld y Cardiau Crush yn cael 
eu defnyddio yn y modd hwn: 
vimeo.com/667900095

Mae’r ffeiliau i argraffu Cardiau Crush ar gael yn: agendaonline.co.uk/crush-cards

Mae Nazera (Arabaidd) yn 13 oed ac yn byw gyda’i mam a’i thad mewn fflat 
yn y ddinas.  Dechreuodd wisgo’r hijab ychydig o flynyddoedd yn ôl, “nid am 
resymau crefyddol” ond oherwydd ei hatgofion o’i chyfnither a fu farw pan 
oedd yn iau. 

Mae Nazera yn meddwl ddylai’r hijab ddal merched yn ôl ac mae hi’n hoffi 
sut mae hi’n “gallu dewis pwy sy’n cael fy ngweld”. Yn wahanol i’r rhan fwyaf 
o’i chyfoedion sy’n Fwslimaidd, mae hi’n gwisgo ‘llawer o golur’, yn enwedig 
ar benwythnosau.  Mae hi’n meddwl y dylech fod yn gallu mynd ar ddêts cyn 
priodi – dyw ei chyfoedion ‘Mwslimaidd llym’ ddim o’r un farn ac maen nhw’n 
ei barnu am hynny weithiau. Mae hi’n hoffi’r traddodiad bod “rhaid i’r bachgen 
ofyn am ganiatâd y rhieni i fynd allan gyda’r ferch” ond mae hi hefyd yn teimlo 
“dylai merched fod â hawl i wneud beth bynnag maen nhw ei eisiau”. Dyw hi 
ddim yn hoffi’r ffaith nad yw “merch yn gallu siarad â bachgen heb fod pobl 
yn tybio bod rhywbeth yn digwydd rhyngddyn nhw.” Byddai hi wrth ei bodd 
gwisgo mwy o ffrogiau, ond mae pobl wedi chwerthin am ei phen am wisgo 
“ffrog briodas”. Mae hi’n hoffi Sam Smith oherwydd “ei fod yn bositif iawn am 
briodas hoyw a phethau… a dw i’n teimlo ei fod yn defnyddio ei enwogrwydd 
mewn modd positif, yn hytrach na dechrau brwydrau.” Mae hi’n meddwl bod 
angen mwy o fodelau rôl hoyw a thrawsrywiol cadarnhaol ond dyw hi “ddim 
yn siŵr a ddylai bachgen wisgo hijab” oherwydd y “byddai’n cael ei fwrw, ac 
efallai byddai bechgyn yn ei wisgo i wawdio merched”. 

Mae hi’n casáu’r stereoteipiau ynglŷn â Mwslimiaid yn y cyfryngau ac yn ei 
geiriau ei hun “fel arfer dw i’n berson llonydd iawn, pan dw i’n gweld pethau’n 
digwydd… y Mwslimiaid ac ati, dw i’n colli fy nhymer”. Mae hi’n dysgu am 
“beth sy’n digwydd mewn gwledydd eraill” trwy rywun ar YouTube sy’n 
Fwslim sy’n adrodd ar ryfeloedd ac anghyfiawnderau nad ydynt bob amser 
yn y prif fwletinau newyddion.   Mae Nazera yn dweud “na ddylai crefydd fod 
yn rhwystr” na chyfyngu ar fywydau merched, ac mae ganddi “freuddwydion 
mawr” o fod yn gyfreithiwr neu’n seicolegydd yn y dyfodol.

Renold, E., Bragg, S., Jackson, C. and Ringrose, J. (2018) How gender  
matters to children and young people. Cardiff University. 

Mae Izzy, Ria, Karina a Cassy (11 oed) yn siarad 
am bras wedi eu padio wrth iddyn nhw wisgo lan 
amlinelliad o gorff ffuglennol mewn dillad parti. 

Mae Izzy’n dweud bod ‘angen bra wedi ei badio arni 
fel bod pobl yn edrych ar ei bronnau’.

Mae Ria yn torri ar draws gan ddweud                  
‘mae hi angen un i’w cuddio nhw!’ 

Mae Karina yn dweud bod bras wedi eu padio yn 
helpu i ddiogelu ei didennau gan eu bod yn  ei brifo 
gan eu bod nhw’n tyfu. 

Yn ddiweddarach, mae Cassy yn gwneud llun o dildo 
mawr ar y corff. “Mae hi eisiau un o’r rheiny”. 

Maen nhw i gyd yn cwympo ar y llawr yn chwerthin. 

Ymchwilydd: Pam ei bod hi angen un?
 
Izzy: Achos mae hi’n ferch! 

(11 oed)  

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Mae pedair merch 10 oed yn siarad 
am y ffaith eu bod yn dwlu ar sodlau 
uchel. Dechreuon nhw eu gwisgo 
nhw pan oedden nhw’n 7 oed nid i 
‘edrych yn secsi’ ond i ‘edrych yn hŷn’, 
gan bod ‘pobl yn eich trin chi gyda 
pharch, pan rydych yn hŷn dyw pobl 
ddim yn eich trin fel baw, fel sbwriel’. 

Mae’r merched yn esbonio sut mae 
‘edrych yn ifanc’ yn niweidiol gan bod 
‘pobl yn gwneud hwyl am eich pen’ 
ac maen nhw’n cael eu bwlio gan bobl 
ifanc sy’n hŷn na nhw. 

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Mae Zainab (12 oed) yn mwynhau athletau. Mae hi’n siarad gyda balchder am ei 
hymarferion ffitrwydd ac yn hoffi cael ‘corff cyhyrog’ cyn belled â bod ei chorff ddim 
yn ‘rhy gyhyrog’. “Dywedodd fy hyfforddwraig ei bod hi eisiau i mi gael six-pack… 
felly mae hi’n fy nghadw i am hanner awr ychwanegol ac yn rhoi ymarferion i mi… ond 
dyw fy mam ddim yn hapus amdano o gwbl.”  Mae ffrind Zainab, Hanna (12 oed), 
yn mwynhau athletau hefyd ac yn dwlu ar redeg: “Dechreuais redeg pan oeddwn yn 
chwech oed… mae’n rhan o’m bywyd erbyn hyn a dw i’n gystadleuol iawn, dw i wrth 
fy modd yn cystadlu ond dw i’n meddwl fy mod i’n rhy dew… felly pan dw i’n mynd 
rhedeg dw i’n hoffi gwisgo sanau lan i fy mhengliniau, a dw i’n treulio dwy awr, awr a 
hanner yn gwneud fy ngwallt… Dw i’n hynod o hunanymwybodol pan dw i’n mynd, 
oherwydd dw i’n meddwl y peth ble bynnag ydw i, dw i’n gwybod bod fy mam yn 
meddwl bod hyn yn hurt ond dw i’n meddwl bod pawb yn edrych arna i ble bynnag dw 
i’n mynd… ac mae pawb yn dweud fy mod i’n dew… achos ces i fy mwlio am fod yn 
dew [...] gan Drew a James [...] roedd rhaid i fy mam fy ngorfodi i wisgo fy ffrog i fynd 
i’r prom, doeddwn i wir ddim eisiau achos roeddwn yn teimlo bod y bechgyn yn edrych 
arnaf. 

Mae Mahmud, Gerry a Jahmir sydd yn yr un dosbarth â Zainab a Hanna yn dwlu 
ar focsio ac eisiau bod yn ymladdwyr caets. Dywedodd Jahmir, “Dw i’n hoffi codi 
pwysau… mae’n teimlo’n dda ar ôl achos bod eich breichiau’n teimlo’n ysgafn iawn  
ar ôl”. 

Mae Rhydian (11 oed) yn siarad yn fanwl am fynd i’r gampfa a beth mae’n ei wneud yno. 
Mae’n siarad yn nes ymlaen am sut nad yw’n “teimlo’n ddiogel” lle mae’n byw, ac mae 
cerdded adre o’r gampfa ar ei ben ei hun yn codi ofn arno. Mae e’n ymladd weithiau 
hefyd: “Roeddwn yn ymladd y bachgen yma a oedd yn galw fy nghyn-gariad yn dew 
ac yn hyll a phopeth… yn ei bwlio. Mae’n esbonio, “dyma pam dw i wir eisiau mynd i’r 
gampfa”. 

***

Tessa: This boy called Caden, his profile pictures him like?

Myra: Oh yeah, with a massive six-pack 
 
Researcher: Is he your age? 
 
Tessa: Yeah ... boys are like called gay if they do that 

(age 12) 

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Roedd bechgyn yn fy hen ysgol yn fy ngalw’n rhyfedd. 
Roeddwn yn hoffi cymdeithasu gyda merch o’r enw Alice… 
felly yn y diwedd fe wnaethon ni greu celwydd ein bod yn 
gefnderoedd, ac roedd hynny’n para am flwyddyn cyn i ni 
ddweud wrth unrhyw un. Wedyn, er mwyn ei gwneud yn fwy 
amlwg, pan oedd hi’n dathlu ei phen-blwydd, prynais gerdyn 
Pen-blwydd Hapus Cyfnither a’i roi iddi yn yr ysgol. 
(Jared, 11 oed)

Yn yr ysgol gynradd mae rhai pobl wedi gorfodi                          
ei gilydd i ‘fynd mas’.
(Cal, 12 oed)

Bydd bechgyn yn dweud, “os ti ddim yn mynd mas da fi 
bydda i’n dy gasáu di” a bydd y merched yn ofnus a byddan 
nhw’n mynd mas gyda nhw. 
(Maisy, 10 oed)

Rwyt ti’n cytuno i fynd mas gyda’r bachgen yn y diwedd. 
(Karina, 10 oed)

Mae monitoriaid y maes chwarae’n dweud ‘mwya mae’r 
bechgyn yn eich bwrw ac yn mynd ar eich ôl, mwya maen 
nhw’n eich caru’. 
(Kayley, 10 oed)

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Mae Jodi yn 13 oed ac mae hi’n cael ei 
gofyn i anfon lluniau ohoni’n noeth drwy’r 
amser. Mae Jodi’n dweud bod rhai pobl 
yn ei galw’n hi’n ‘slwten’ am ei bod yn 
cael ei gofyn am luniau, ac os yw hi’n 
anfon llun dyw hi ddim yn gwybod beth 
fydd yn digwydd. Wrth ymateb, mae Jodi 
yn anfon llun o gath. 

Mae merch arall Taneisha (13 oed) wedi 
defnyddio’r un dacteg ac wedi anfon llun 
o aliwn pan ofynnodd rywun iddi anfon 
llun ohoni’n noeth.  

Ringrose, J. Gill, R., Livingstone, S. and Harvey, L. (2012) A Qualitative Study 
of Children, Young People and ‘Sexting’. London: NSPCC. 

Mae Tonia (12 oed) yn byw mewn cymuned lle mae 
rolau rhywedd penodedig a thraddodiadol cryf. Mae 
hi wedi rhoi’r gorau i ‘wisgo llawer o golur’ ac erbyn 
hyn mae hi’n gwisgo dillad tywyll ‘goth’ a ‘dim ond 
pensel llygaid’. Mae hi’n dweud ‘nad yw hi’n poeni 
am beth mae pobl eraill yn ei feddwl’ ond mae’r 
ffaith ei bod yn gwrthod cymryd rhan mewn diwylliant 
cosmetig a ffasiwn fel ei chyfoedion yn golygu ei bod 
hi’n amlwg iawn yn ei chymuned leol lle mae hi’n cael 
ei haflonyddu oherwydd ei rhywedd yn aml. Mae hi’n 
dweud: “maen nhw’n pigo arna i oherwydd fy llais… 
oherwydd ei fod yn rhy ddwfn. Mae rhai ohonyn nhw’n 
ffrindiau i mi, ac maen nhw’n fy ngwawdio drwy’r 
amser. Maen nhw’n fy ngalw’n Batman. A pan dw i’n 
gwisgo fy nghwfl, maen nhw’n ei roi dros fy wyneb 
a pan dw i’n siarad maen nhw’n dweud mai Batman 
ydw i gan bod llais dwfn gen i. Mae hyn yn gwneud i 
mi deimlo’n drist weithiau, a dw i jyst yn sefyllfa ‘na, 
ti’n gwybod. Ac weithiau maen nhw’n gofyn beth sy’n 
bod, a dw i’n dweud wrthyn nhw, bod y pethau maen 
nhw wedi eu dweud wedi fy mrifo ac maen nhw’n 
ymddiheuro ond yn parhau i wneud.”

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Crush Cards - Feb 2022 - Welsh.indd   18Crush Cards - Feb 2022 - Welsh.indd   18 17/02/2022   12:2717/02/2022   12:27



Crush Cards - Feb 2022 - Welsh.indd   19Crush Cards - Feb 2022 - Welsh.indd   19 17/02/2022   12:2717/02/2022   12:27



“Mae Matilda (5 oed, Cymraes groenwyn) yn siarad am sut mae bechgyn 
yn ‘mynd ar nerfau fi ac Isabel trwy’r amser… maen nhw wastad yn dala 
ni ac yn trio ein cusanu, ac maen nhw jyst yn trio chasio ni a chael cusan 
ac yna maen nhw’n mynd ar ein nerfau’. Mae hi’n mynd yn ei blaen i 
ddweud: “Mae’n iawn, achos weithiau maen nhw’n mynd ar ein holau ni 
mewn modd hwyl, ond weithiau ddim, ac weithiau rydym yn mynd ar eu 
holau nhw… weithiau rydym yn codi ofn arnyn nhw… rydym yn defnyddio 
ein pwerau arbennig!’ Mae Matilda yn chwerthin ac yn dangos ei phŵer 
arbennig, gan ymestyn ei breichiau.” 

“Mae’n ddiwedd amser chwarae. Mae’r chwiban wedi mynd ac mae’r plant 
(5-6 oed) yn dod i sefyll mewn rhesi fesul dosbarth. Maen nhw’n sefyll yn 
agos i’w gilydd, mewn un rhes anniben, rhai’n wynebu tua’r blaen, rhai 
yn wynebu tuag yn ôl, rhai’n rhyngweithio gyda phlant eraill a rhai ddim. 
Mae Thomas a Jon yn sefyll ger cefn y llinell, lle mae’n fwy anniben. Mae 
Thomas yn pwyso ar Jon ac yn ei gusanu ar ei foch. Mae Jon yn tynnu’n 
ôl, gan symud ei ben o’r ffordd, ac mae’r ddau yn chwerthin. Mae’r ddau 
fachgen yn gwisgo hwdis ac yn dechrau chwarae gyda nhw. Maen nhw’n 
wynebu ei gilydd yn y rhes ac mae un bachgen yn tynnu ei gwfl i’r blaen 
ac yn ei roi dros ben y bachgen arall, fel bod eu dau ben yn cael eu 
gorchuddio ac mae eu hwynebau’n agos y tu mewn iddo. Mae Mia yn 
dychwelyd i’r rhes, ar ôl rhoi gwybod i oruchwylydd y maes chwarae bod 
bechgyn o’r dosbarth Derbyn wedi bod yn ei brifo, ac yn sefyll tu ôl i Jon. 
Mae hi’n crio ac yn aros ar ei phen ei hun am gyfnod byr. Wedyn, mae hi’n 
stopio crio, ac yn cusanu Jon ar y boch dair gwaith, gan wneud synnau 
‘Mwa! Mwa! Mwa!’. ‘Ych â fi!’ meddai Jon. Wedyn mae’n dweud wrth 
Thomas, sy’n sefyll wrth ei ochr, ‘Dw i’n dy gusanu di!’ Ac mae’n cusanu 
Thomas ar ei foch. Mae’r athro yn gofyn i’r dosbarth ddechrau cerdded i 
mewn. Ar y ffordd i’r ystafell ddosbarth, mae Mia yn dechrau crio eto.”  

Holford, N., Renold, E. and Huuki, T., 2013. What (else) can a kiss do? 
Theorizing the power plays in young children’s sexual cultures. Sexualities, 
16: 5-6, pp.710-729.

Mae tair menyw ddeurywiol yn siarad am eu profiadau rhywiol gyda 
dynion a menywod cisryweddol: sef Indiah a Rochelle sy’n 17 oed ac a 
fu’n ffrindiau ers dyddiau ysgol, a Chanelle sy’n 19 oed. Mae’r sgwrs yn 
troi at hiwmor a hwyl yn ystod ‘rhyw’:

Indiah: Dw i’n casau pan dyw pobl ddim yn gallu chwerthin yn ystod 
rhyw. 
Chanelle: Mae’n rhaid i chi fod yn gallu chwerthin yn ystod rhyw. 
Indiah: Oes, mae hynny’n wir. 
Rochelle: A siarad yn ystod rhyw, a dweud pethau fel ‘rwyt ti’n gallu 
mynd yn ddyfnach, neu beth bynnag. (Mae I a C yn cytuno ac yn gwneud 
gwneud sŵn ‘mmmm’)  Mae angen cyfathrebu yn ystod rhyw, fel cael 
hwyl gyda fe (I: dw i’n cytuno!) a phaid â bod mor ddifrifol. Iawn, mae’n 
wahanol os ydych yn colli’ch gwyryfdod, ond mae’n rhaid i chi gael hwyl! 
Jyst joiwch eich hun!
Rochelle: Ie
Indiah: Bod yn anturus, digymell.  
Rochelle: Ie, digymell. 
[…]
Indiah: Un tro, roeddwn ar fy misglwyf ac roedd tampon yno i. 
Rochelle: Ych, dw i ddim eisiau clywed hyn. 
Indiah: Ca’ dy ben. Cer mas te. 
Chanelle: [chwerthin]
Indiah: Roeddwn i ar fy misglwyf ond doeddwn i ddim yn disgwyl cael 
rhyw, ond wedyn roedd y bachgen yma wedi mynd lawr arna i, ac roedd 
y tampon dal i mewn. Paid â phoeni, doedd dim gwaed ar ei dafod na 
dim byd.  
Rochelle: Ych â fi! Roeddet ti ar dy fisglwyf! Alla i ddim credu hynny!  
Indiah: Doeddwn i ddim yn disgwyl hynny, felly roeddwn i fel, waw! 

McGeeney, E. (2013) What is good sex? Young people, sexual pleasure and 
sexual health services, Unpublished PhD Dissertation. Open University. 

Crush Cards - Feb 2022 - Welsh.indd   22Crush Cards - Feb 2022 - Welsh.indd   22 17/02/2022   12:2717/02/2022   12:27



Crush Cards - Feb 2022 - Welsh.indd   23Crush Cards - Feb 2022 - Welsh.indd   23 17/02/2022   12:2717/02/2022   12:27



Mae Zoe a Mae (10 oed, Cymraësau croenwyn) yn siarad llawer am deimlo 
bod eu rhieni yn eu ‘gorddiogelu’, yn enwedig eu tadau, sy’n awyddus i’w 
‘cadw’n ifanc’ a cheisio rheoli eu hymddygiad mewn ffyrdd sy’n sicrhau ‘peidio 
ag ymddwyn yn hŷn nag ydw i’. Maen nhw’n dymuno cael bywyd sy ddim ‘mor 
blentynnaidd, trist a diflas.’ O’u safbwynt nhw, SIMS yw’r ‘gêm gorau erioed’ 
oherwydd eu bod yn gallu profi gyda hunaniaethau ac ymgysylltu mewn 
ymddygiad sy ddim ar gael iddynt neu sy’n rhy beryglus yn eu bywydau eu 
hun:  
 
Zoe: Dw i’n dwlu ar Sims 3.  
Mae: Rydym wrth ein bodd gyda’r Sims. Sims yw’r gêm gorau erioed … 
oherwydd ei bod fel bywyd go iawn.  
Zoe: Ond rwyt ti’n gallu gwneud beth bynnag rwyt ti eisiau.  
Mae: Mae Sims mor cŵl.  
[...] 
Mae: Wel, rwyt ti jyst yn chwarae bywyd.  
Zoe: Wyt, gelli di fod yn briod… neu fod yn faban newydd anedig neu mor 
hen â  
Mae: Fel 80 oed 
Zoe: Rydym yn mynd i mewn fel pobl ifanc.  
Mae: Oherwydd hoffwn i fod yn hŷn … a phan gei di’r [pwerau arbennig ar 
zombie SIMS] rwyt ti’n gallu gwneud dy hun yn noeth yng nghanol y dref lle 
mae pobl yn edrych arnat ti neu wneud iddi fwrw glaw. 

Yn SIMS, maen nhw’n gallu bod yn fechgyn neu’n ferched, neu zombies. 
Maen nhw’n gallu bod yn fabanod neu’n 80 oed. I Mae a Zoe, dyma’r lle maen 
nhw’n teimlo eu bod yn ‘gallu gwneud beth bynnag rwyt ti eisiau’. Gallen nhw 
‘fynd yn noeth’ ac yn bendant yn mwynhau ‘cusanu’ eu cariadon rhithwir, a 
dywedodd Zoe ei bod hi’n ‘rhy ofnus’ ac yn teimlo ‘embaras’ i wneud hynny 
yn y byd go iawn gyda bechgyn go iawn. Roedd hefyd yn lle nad oedd Mae 
yn teimlo bod pobl yn ei ‘gwthio i fod yn ferch’ yn ei ‘bywyd go iawn’. Yn SIMS 
roedd hi’n gallu ‘gwneud pethau sy’n gwneud i chi deimlo’n hapus”.  

Renold, E. (2013) Boys and girls speak out: a qualitative study exploring 
children’s gender and sexual cultures (age 10-12). www.nspcc.org.uk/
services-and-resources/research-and-resources/2013/boys-girls-speak-out/

Mae Dave yn 16 oed (Cymro croenwyn). Mae’n credu’n gryf yn y 
goruwchnaturiol ac mae’n bosibl bod pethau’n bodloni sy ddim 
yn cael eu hesbonio mewn modd gwyddonol. Yn wahanol i rai o’i 
gyfoedion, dyw e ddim yn denau nac yn gyhyrog, ac mae’n siarad yn 
huawdl ac yn fanwl am sut mae ei gorff yn teimlo mewn sefyllfaoedd 
gwahanol. Yn y detholiad canlynol, mae’n siarad am ei “dro cyntaf” 
yn cael rhyw gyda menyw ifanc roedd e wedi bod yn ei gweld ers 
amser ac roedd yn ei “hoffi”:  

‘Un peth dw i’n mynd i drio cofio am byth, oedd y ffaith fy mod yn 
teimlo curiad ei chalon, os yw hynny’n gwneud unrhyw synnwyr. 
Mae’n rhaid bod hynny’n un o’r pethau mwyaf dwys dw i wedi ei 
deimlo. Roeddwn yn gallu ei deimlo ymhobman. Bŵm, ac aeth e’n 
syth trwy fy nghorff, fel petai curiad fy nghanol i yr un peth â churiad 
ei chalon hi. Dyma’n union beth roeddwn yn ei deimlo, aeth e trwy fy 
nghorff hefyd, ac mae hynny’n un peth byddaf yn ei gofio am byth.  

Roedd yn teimlo’n ddwys iawn, wrth iddo fynd yn gyflymach ac 
yn gyflymach, achos dechreuodd fy un i guro’n gyflymach ac yn 
gyflymach ac yn gyflymach, ac roeddwn i wir yn ei fwynhau, ond 
dyma’r un peth am y profiad, roedd yn wefreiddiol oherwydd fy mod 
yn gallu teimlo pob curiad ... ac roedd hi’n gallu teimlo’r un peth 
oherwydd iddi deimlo curiad fy nghalon i hefyd... doedd hi ddim 
wedi cael y teimlad hwnnw o’r blaen [...] roedd yn fwy o syndod iddi 
hi nag i mi yn amlwg gan iddi gael y profiad o’r blaen [fy mhrofiad 
cyntaf i oedd hwn] ... ac ar ôl hynny roeddwn yn disgwyl iddo 
ddigwydd bob tro, ond wnaeth e ddim, dyna oedd yr unig amser.’   

Austin, J. (2017) (Un)doing Youth Sexualities: Mapping young people’s 
bodies and pleasures beyond ‘sex’, Unpublished PhD Dissertation. Cardiff 
University.

Mae Ceri (15 oed, Cymraeg groenwyn) yn rhyweddhylifol ac yn lesbiaidd. Mae hi 
wedi bod mewn perthynas lesbiaidd gyda merch yn eu hysgol ers blwyddyn ond 
mae’r berthynas wedi bod yn gyfrinach o’r myfyrwyr eraill. Mae Ceri yn ofalwraig 
ifanc i’w rhieni ac mae ei mam wedi ei chofrestru’n ddall. Mae gan Ceri namau 
corfforol a dyw hi ddim yn gallu cerdded heb ffon, ac mae problem barhaus gyda’i 
harddwrn yn golygu bod ysgrifennu a symudedd yn anoddach fyth. Mae gan Ceri 
ddyslecsia hefyd. Mae hi’n cael trafferth wrth reoli ei dicter ac wedi cael cwnsela 
rheoli dicter yn y gorffennol ac mae wedi dioddef problemau iechyd meddwl 
o’r blaen, iselder a phryder yn benodol. Mae Ceri yn esbonio bod llawer o’r 
anawsterau emosiynol hyn oherwydd cyfnodau helaeth o fwlio diddiwedd yn ystod 
ei bywyd.  Am bob un o’r rhesymau hyn, mae Ceri yn defnyddio’r ystafell faeth 
yn rheolaidd – sef ystafell arbennig yn yr ysgol i bobl ifanc ag anghenion dysgu, 
ymddygiadol neu emosiynol ychwanegol.  

Mae creadigrwydd yn rhan bwysig a chanolog o fywyd Ceri. Fel rhan o brosiect 
ymchwil, mae Ceri wedi nodi bod addasu dol yn fodd llawn hwyl o fynegi’r 
meddyliau a’r teimladau sydd ganddynt ynglŷn â bywyd: “I mi, mae stripio nôl 
i ddim byd, cael gwared â phopeth yn rhywbeth mawr.”  Mae’r dolis yn cael eu 
stripio o’u gwallt safonol o’r ffatri, eu colur a’u dillad, ac yn cael eu hailfodelu mewn 
modd sy’n adlewyrchu esthetig a diddordebau Ceri yn well. Mae Ceri yn hoffi creu 
“ansicrwydd ynglŷn â rhywedd a rhywioldeb y dol”. Er eu bod yn teimlo eu bod 
yn cael eu derbyn yn gynyddol gan eu cyfoedion a’u hathrawon, mae ymgysylltu 
mewn cymunedau ar-lein gyda phobl ifanc eraill sy’n mwynhau chwarae gyda 
chategorïau hunaniaeth yn hanfodol o ran eu lles emosiynol a’u hymdeimlad o 
gymuned neu berthyn. Hefyd, mae cymryd doliau sy’n symboleiddio hunaniaethau 
rhywedd normadol ac sy’n dilyn stereoteipiau, a’u trawsnewid yn rhywbeth arall, 
yn teimlo’n greadigol ac yn gadarnhaol i Ceri, sy’n ymgysylltu â phobl ifanc eraill 
sy’n postio fideos o’u doliau mewn fforymau ar-lein. “Dw i’n gwybod mai dol yw hi, 
ond mae’r gwefusau’n powtio gormod. A dw i ddim yn hoffi’r neges mae hynny’n 
ei chyfleu i ferched o ran sut dylen nhw edrych ... Ar un deg rhoddais i ben y dol 
mewn Acetone, rhoddais ei hwyneb mewn Acetone jyst er mwyn trio helpu fy hun.” 
Mae addasu’r doliau yn brofiad cathartig a thrawsffurfiannol i Ceri yng nghyswllt 
cynifer o gategorïau sy’n mynd yn groes i’w gilydd ac sy’n eithrio ac mae mynegi 
eu hunain mewn ffyrdd creadigol yn hanfodol o ran eu lles emosiynol. 

Edwards, V. (2016-19) Gender, resistance and gaming: mapping the material, 
digital and embodied becomings of teen gamers. Unpublished PhD 
Dissertation. Cardiff University. 

Mae gan Nicky “obsesiwn” gyda gemau ar-lein, ‘The Walking Dead’ yn 
benodol. Mae’n chwarae bob dydd o’r amser mae’n cyrraedd adref o’r ysgol 
tan 4 neu 5 y bore. Mae’n chwarae mwy ar y penwythnos. Mae Nicky yn 13 
oed (Cymro croenwyn, bachgen cisrhyweddol) ac mae wedi bod yn fyfyriwr 
mewn ysgol arbennig ers tair blynedd. Mae datganiad Nicky yn disgrifio 
bod ganddo Anhwylder Diffyg Canolbwyntio a Gorfywiogrwydd (ADHD) ac 
Anhwylder Ymddygiadol Emosiynol.  Mae Nicky yn cofio bod yn “wyllt” pan 
gyrhaeddodd yr ysgol, yn “swingio o’r grisiau a theimlo allan o reolaeth”. 
Mae llawer o bethau wedi newid i Nicky yn ystod y 3 blynedd diwethaf, mae 
dosau cynyddol uchel o feddyginiaeth ar gyfer ei ADHD wedi ei gwneud 
yn haws rheoli ei deimladau, ac mae’n cael ei ystyried yn un o’r myfyrwyr 
mwyaf addawol yn ei ddosbarth ac un o’r rhai hawsaf i’w reoli. Sgil effaith y 
feddyginiaeth yw bod e byth yn teimlo’n flinedig, ac mae’n cael trafferth i 
gysgu am fwy nag awr neu ddwy yn y nos. Ar ôl iddo newid ysgol, doedd ei 
ffrindiau blaenorol ddim eisiau ei weld rhagor. Mae’r stigma o fynychu ysgol 
arbennig wedi golygu ei fod wedi colli ei grŵp o ffrindiau i gyd. Mae Nicky 
yn dweud nad yw’n gallu mynd allan a gwneud ffrindiau lle mae’n byw gan ei 
bod hi’n “ardal ‘ryff iawn’ ac yn beryglus i fod allan yn y nos.”  Mae gan Nicky 
ffrindiau mae’n chwarae gemau gyda nhw, a nhw a’r gemau eu hunain yw’r 
unig gwmni sydd ganddo yn ystod ei nosweithiau hir di-gwsg.  

Mae teulu Nicky yn meddwl ei fod yn “wahanol” (hoyw) ac er bod ganddo 
berthynas dda gyda’i fam, mae ei hiechyd yn wael ac mae hi’n rhy sâl yn 
aml i edrych ar ei ôl e, a “dyw fy nhad ddim yn siarad â mi”. Yn yr ysgol mae 
ei diwtor dosbarth a phlant eraill yn y dosbarth i gyd yn meddwl ei fod yn 
hoyw, oherwydd ei fod yn hoffi sioeau cerdd ac mae llais uchel ganddo. Mae 
Nicky yn siarad am deimlo’n “wahanol” ond nid am fod yn hoyw. Ym myd 
cymdeithasol ar-lein Nicky, does dim rhaid iddo ystyried y categorïau hyn. 
Mae Nicky yn dweud ei fod yn “casáu plant, maen nhw’n boen oherwydd eu 
dychymyg a’u gemau dychmygol. Collais fy nychymyg pan ddes i’r ysgol hon 
a dechrau cymryd meddyginiaeth... ers hynny dw i wedi bod wrth fy modd yn 
chwarae gemau cyfrifiadurol treisgar.” 

Edwards, V. (2016-19) Gender, resistance and gaming: mapping the material, 
digital and embodied becomings of teen gamers. Unpublished PhD 
Dissertation. Cardiff University. 

Mae Mo (13 oed, Cymraes groenwyn) yn byw gyda’i thad, ei chwaer sy’n 9 mis oed, ei 
llyschwaer 22 oed sy’n rhannu ystafell gyda hi, a chasgliad mawr o ymlusgiaid. Mae Mo yn 
treulio’r rhan fwyaf o’i hamser a phob penwythnos gyda’i ffrind gorau, Alys, a’i theulu: “Dw 
i’n byw yno, mwy na lai... mae ei ffordd o fyw yn well na beth sydd ‘da fi.” Mae hi’n dweud 
wrthyn ni nad yw Alys wedi cwrdd â’i theulu, ac mae hi’n hoffi ei chadw felly.  “Dw i wir 
ddim eisiau iddi gwrdd â nhw. Pe bai dewis gen i, fydden i ddim chwaith.” Mae hi’n siarad 
am ei brwydr gyda bwlio hirdymor am anabledd corfforol, sy’n dod yn amlwg i eraill pan 
fydd hi’n rhedeg yn gyflym; ei hewythr a fu farw mewn damwain beic modur yn ei 30au 
cynnar; a chyn-ŵr ei mam a oedd yn dioddef o iselder difrifol, ac a laddodd ei hun. 

Mae Mo yn cario llyfr nodiadau yn ei bag ysgol ac mae’n mynd ‘ymhobman’ gyda hi. 
Mae’n lle i nodi swigod syniadau a sgriblo, cerddi, geiriau ar gyfer caneuon mae hi wedi 
eu copïo neu wedi eu cyfansoddi, ac mae’r cyfan wedi cael ei ddarlunio gyda phatrymau 
addurniadol a choeth: 

 “Paid ag edrych ar gwpl neu fachgen a merch a meddwl taw dyna beth dw i ei eisiau 
hefyd.” 

“Efallai eu bod yn torri i fyny neu’n ysgaru, pwy a ŵyr?” 

“Os yw cariad yn rhywbeth mor hapus, pam mae’n gorffen mewn dagrau bob amser, te?” 

“Mae rhai pobl yn dweud na allwch fyw heb gariad. Dw i’n meddwl bod ocsigen yn 
bwysicach.” 

“Mae ffrindiau fel balŵns. Unwaith rydych yn gollwng y rhaff maen nhw wedi mynd am 
byth, felly dw i’n mynd i’ch clymu i’m calon er mwyn eich cadw am byth.” 

Mae Mo yn siarad yn fanwl am ei goleudy yn un o’i hoff gemau cyfrifiadurol, Saints Row. 
Mae hi’n siarad am sut roedd hi’n “nofio am oriau” yn y gêm oherwydd bod dim cwch 
gyda hi. Mae’r thema dŵr yn parhau wrth iddi rannu sut mae hi’n breuddwydio am fod yn 
fôr-forwyn: ‘Dw i dal yn breuddwydio’r un peth, dw i’n breuddwydio fy mod i’n fôr-forwyn.’ 
Mae Mo yn parhau i siarad am fod yn fôr-forwyn yn y gêm gyfrifiadurol ‘Dead or Alive 4’ 
a sut mae hi ‘wrth ei bodd yn y dŵr... bod yn y dŵr yw’r teimlad gorau ... dw i ddim yn 
gwybod pam.’ Efallai bod y dŵr, a’i deimlad o ryddid, yn adfer symudiad a chyflymder i’w 
choesau sy’n anabl ar y tir (fel môr-forwyn), a lle mae ei chorff yn gallu symud a llifo yn y 
dŵr fel y darluniadau sydd yn ei llyfr nodiadau.

Renold, E, and Ivinson, G. (2015) Chapter 15. Mud, Mermaids and Burnt Wedding 
Dresses: Mapping Queer Becomings in Teen Girls’ Talk on Living with Gender and 
Sexual Violence, in E. Renold, J. Ringrose and D. Egan (eds.) Children, Sexuality and 
Sexualisation, Palgrave. 

Mae Rees (15 oed, Cymro croenwyn) yn dwlu ar y cadetiaid. Mae 
ganddo wybodaeth filwrol helaeth, yn enwedig technegau crefft 
maes a sgiliau gydag arfau.  Reifflau yw ei ‘hoff’ arf, ac mae’n 
siarad yn fanwl am sut i roi reifflau gwahanol at ei gilydd a sut i’w 
defnyddio yn y maes, gan “saethu rowndiau blanc, wrth wneud 
patrolau a rowndiau byw ar feysydd tanio”.

Mae’n disgrifio ei hun fel “math strwythuredig iawn o berson” ac 
yn meddwl bod y trefnau sefydlog yn y cadetiaid yn gysur iddo, 
ac mae’r ‘banter’ yn llawn hwyl ac yn gefnogol o ‘fod ychydig yn 
wahanol’. Mae’n siarad am sut mae wedi cael ei ‘ddenu’ i lawer 
o bobl wahanol ar hyd y blynyddoedd, a sut mae wedi “mynd ar 
ddêts gyda bechgyn, merched, a phobl drawsrywiol, a phobl ym 
mhob categori rhywedd’. Mae ‘dod allan’ i’w rieni neu ei ewythr 
sy’n hoyw am fod yn banrywiol wedi bod yn amhosibl, gan eu bod 
yn ‘gwadu’r ffaith bod pobl banrywiol yn bodoli’. Pan ‘ddarganfu’ 
ei fod yn ‘ban’, ei ffrindiau yn y cadetiaid oedd y rhai ‘mwyaf 
cefnogol’. Mae’n dweud nad oedd ‘angen dod allan’ iddynt gan eu 
bod yn ‘gwybod yn barod’.

Mae Rees yn hynod o swil tu allan i’r cadetiaid, ac mae wedi ymuno 
â’r côr lleol yn ddiweddar i helpu gyda’i ‘hyder’ a grŵp ieuenctid 
LGBTQ i ddysgu mwy am ryweddau a rhywioldebau gwahanol. 
Mae’n cael tipyn o drafferth ar brydiau oherwydd nad oes llawer o 
strwythur yn y sesiynau, ond mae’n dal yn mynd oherwydd ei fod yn 
hoffi clywed am brofiadau pobl wahanol.”  

Ringrose, J. (2017-8) Gender and Sexual Equity in Secondary Schools: 
Research Project, Institute of Education, University College London. 

Mae Sharman (13 oed, Cymraes groenwyn) yn disgrifio ei bywyd 
fel profiad ‘rhyfedd’ ac ‘anarferol’ gan esbonio sut mae “llawer o 
bethau wedi digwydd i mi a dw i ddim yn ddiogel”. Mae’n siarad 
am sut roedd rhaid iddi hi a’i mam symud i ffwrdd o’i thad treisgar 
pan oedd hi’n 6 oed a pheidio â defnyddio’r rhyngrwyd er mwyn 
iddi atal ei thad rhag “dod o hyd iddi” a phan ymosododd grŵp o 
fechgyn o’i hysgol gynradd arni yn gorfforol, a oedd wedi ‘neidio 
arni’ mewn maes parcio, gan wneud iddi deimlo’n frawychus, gyda 
chreithiau ar ei hysgwydd a’i phenelin. 

Er bod y teimlad o ‘beidio â bod yn ddiogel’ yn rhan ganolog o’i 
bywyd bob dydd, mae Sharman yn oroeswr, ac mae ei disgrifiadau 
dwys o chwilio am ateb, a chwarae mewn mwd yn creu lle ar gyfer 
momentau o hyfrydwch a phleser pur:

Mae’r bechgyn a minnau’n ceisio mynd i lawr i’r parc sglefrio o 
leiaf unwaith yr wythnos. Mae’n hwyl... ond mae’n WELL FYTH pan 
fydd hi’n wlyb. Rydych yn llithro ac yn sleidio i lawr y gwaelod i’r 
pyllau. Dw i’n gwisgo fy hwdi, tracsiwt, pâr o hen sgidiau (nid fy rhai 
newydd) a mynd allan yn y mwd. Dw i ddim yn gwneud ymdrech 
gyda’m gwallt na cholur o gwbl... rydym yn mynd i fyny i’r parc, neu 
unrhyw le lle mae mwd [...] rydym yn dweud ‘dw i’n teimlo fel rholio 
yn y mwd’, wedyn rydym yn mynd amdani! [...] Rydym yn gwneud 
sleidiau mwd ac yn sleidio i lawr, cael mwd ar ein cefnau a thaflu 
mwd at ein gilydd, mae’n HWYL! Rydym yn gofyn, ‘ble alla i ddod o 
hyd i FWD?’

Renold, E, and Ivinson, G. (2015) Chapter 15. Mud, Mermaids and Burnt Wedding 
Dresses: Mapping Queer Becomings in Teen Girls’ Talk on Living with Gender and 
Sexual Violence, in E. Renold, J. Ringrose and D. Egan (eds.) Children, Sexuality and 
Sexualisation, Palgrave. 

Crush Cards - Feb 2022 - Welsh.indd   36Crush Cards - Feb 2022 - Welsh.indd   36 17/02/2022   12:2717/02/2022   12:27



Crush Cards - Feb 2022 - Welsh.indd   37Crush Cards - Feb 2022 - Welsh.indd   37 17/02/2022   12:2717/02/2022   12:27



Mae Kye (etifeddiaeth gymysg o Orllewin Affrica a Lloegr) a Pjeter 
(etifeddiaeth Gorllewin Ewrop) yn ffrindiau gorau. Maen nhw’n cefnogi 
ei gilydd gan nad ydynt yn hoffi “balchder gwrywaidd gormodol 
(y ‘machismo’)” a’r disgwyliadau i fechgyn fod yn ymosodol a thrin 
merched yn wael. Maen nhw’n hynod o feirniadol am sut mae syniadau 
sefydlog o rywedd, heteronormatifrwydd (barn sy’n hyrwyddo 
heterorywioldeb fel y tueddfryd rhywiol arferol) a bod rhywedd 
deuaidd yn “gallu arwain at roi pobl mewn bocsys”. Maen nhw’n 
cwestiynu pam mae pobl yn meddwl mai “dim ond dau rywedd” sy’n 
bodoli “oherwydd y modd maen nhw wedi cael eu diffinio’n anhyblyg. 
Os taw dyn ydych chi, mae’n rhaid i chi wneud hyn, ac os taw merch 
ydych chi, mae’n rhaid i chi wneud hyn”. Roedd Pjeter yn gryf yn erbyn 
y farn eang bod “yr holl bobl o Dde-Ddwyrain Ewrop yn ddig neu’n 
ymosodol yn naturiol, a dw i ddim fel hyn o gwbl”. 

Ers mwy na blwyddyn, mae Kye a Pjeter wedi bod yn rhannu 
dyfyniadau, memynnau (memes) a safleoedd tumblr ffeministaidd 
(e.e.“I write about feminism”) er mwyn dysgu mwy am anghysondebau 
rhwng y rhywiau. Maen nhw hefyd yn hoffi safleoedd sy’n ysgrifennu 
am greulondeb yr heddlu a hil yn yr Unol Daleithiau. Maen nhw’n 
“cwestiynu eu hunain” yn rheolaidd ers dod i sylweddoli bod llawer o’r 
hyn roeddent yn ei wylio ac yn ei rannu ar y cyfryngau cymdeithasol yn 
rhywiaethol. I’r ddau fachgen, mae eu diddordeb mewn ffeministiaeth 
ac anghysondebau rhyw yn aros yn gudd. Y cyfweliad ymchwil oedd 
y tro cyntaf iddynt rannu hynny gyda rhywun arall, ac maen nhw’n 
meddwl mai nhw yw’r unig fechgyn yn yr ysgol sydd â diddordeb 
mewn ffeministiaeth. Mae Kye yn poeni am “addysgu rhywedd”   
mewn ysgolion heb hyfforddiant priodol i staff. 

Renold, E., Bragg, S., Jackson, C. and Ringrose, J. (2018) How gender  
matters to young people. Cardiff University.

Mae Mia, Isabella, Safa ac Imogen (i gyd yn 12 oed) yn  
grŵp newydd o ffrindiau Blwyddyn 7 sy’n galw eu hunain  
yn ‘Y Bobl Ryfedd!’ Mae’r grŵp yn cymryd rhan mewn nifer  
o weithgareddau ysgol allgyrsiol, gan roi enw iddynt am fod 
yn ‘archser’ gan eu hathro. Ond ymhlith eu cyfoedion, mae 
bod mor ddefnyddiol yn rhoi’r enw gwatwarus ‘Pwyllgor 
Llewych’ iddynt, oherwydd eu cariad at lewych. 

Yn disgrifio’u hunain fel ‘pobl ryfedd ym mhob agwedd’,  
maen nhw’n dweud yn aml bod ‘dim byd fel rhywun normal 
gan fod pawb yn wahanol!’ Maen nhw’n siarad yn fywiog  
o blaid cydraddoldeb rhywiol, cydraddoldeb hiliol a hawliau 
Pobl Lesbiaidd, Hoyw, Ddeurywiol a Thrawsrywiol ac yn 
beirniadu ymarferion rhywiol bob dydd eu bod yn gweld  
yn yr ysgol am bolisïau gwisg ar gyfer rhywiau gwahanol  
a gwersi ymarfer corff gyda’r rhywiau ar wahân . 

Mae gwneud oedi a siarad am bobl eu bod yn eu hoffi yn  
cael eu cysylltu gyda phoblogrwydd yn eu hysgol, ond 
maen nhw’n anwybyddu a bychanu’r pwnc fel mater o drefn. 
Unwaith, anfonodd Safa fideo YouTube ar ‘Sut i siarad â 
rhywun eich bod yn ei hoffi’ at sgwrs grŵp WhatsApp ‘Y Bobl 
Ryfedd’ ond dywedodd yr oeddwn i’n meddwl y byddai’n 
ddoniol iawn i chwerthin ato!’ a sibrydodd ‘Does dim gen i 
bobl fy mod yn eu hoffi.’ Sut bynnag, maen nhw’n datgelu  
eu bod wedi gofyn i gynorthwyydd rhithwir Amazon, Alexa, 
‘pwy mae hi’n ei hoffi’ a rhannodd Safa stori am sut yr 
oedd cynorthwyydd rhithwir Apple Siri wedi dweud 
‘stori garu’ wrthi. 

Marston, K. (2020) Exploring young people’s digital sexual 
cultures through creative, visual and arts-based methods.
Traethawd PhD: Prifysgol Caerdydd. 

Crush Cards - Feb 2022 - Welsh.indd   40Crush Cards - Feb 2022 - Welsh.indd   40 17/02/2022   12:2717/02/2022   12:27



Crush Cards - Feb 2022 - Welsh.indd   41Crush Cards - Feb 2022 - Welsh.indd   41 17/02/2022   12:2717/02/2022   12:27



Mae Lucy (Gwyn Cymreig) yn 16 oed ac yn lesbiaidd sy’n mynychu grŵp 
ieuenctid newydd Pobl Lesbiaidd, Hoyw, Ddeurywiol a Thrawsrywiol a  
mwy (LGBTQ+) mewn tref ôl-ddiwydiannol fach yn Ne Cymru. Mae Lucy  
yn angerddol am ofal anifeiliaid ac yn gobeithio rhedeg ei fferm ei hun  
un diwrnod. Mae hi’n defnyddio Instagram i wneud ‘gwaith anifeiliaid 
anwes’, hynny yw, i gysylltu ag anifeiliaid eraill trwy ei chwningen anwes 
ei hun. Er ei bod yn dilyn ‘cwningod’ a ‘cheffylau’ yn unig ar Instagram, 
mae Lucy yn gweld bod Instagram bob amser yn ei chyfeirio nôl i oriel 
sy’n llawn lluniau o gyrff dynol hoenus a hardd. Mae sgrinlun o’i thudalen 
‘Instagram Explore’ yn dangos sut mae’r ap yn rhannu cyrff yn ôl llinellau 
rhyw cyfarwydd. Roedd yn cynnwys amrywiaeth o luniau sy’n ffocysu ar 
fronnau, penolau, canolau a choesau menywod a thorsoau cyhyrol dynion. 
Mae Lucy yn feirniadol o Instagram am awgrymu’r cynnwys hwn iddi a’i 
wneud yn edrych fel ‘stwff normal bob dydd’. 

Mae Lucy a’i ffrindiau’n ymwybodol o’r hidlwyr brwsh aer, nawdd  
ariannol, ffotograffiaeth broffesiynol, dietau, cyffuriau, trefn ymarfer corff  
a diwylliannau algorithmig sydd ar waith wrth greu’r oriel hon o luniau. 
Fodd bynnag, maen nhw hefyd yn nodi bod edrych ar y lluniau hyn yn 
arwain o hyd at ‘bwysau anferthol i newid sut olwg sydd arnoch’. Mae hyn 
yn cael ei waethygu gan yr anhawster sydd ynghlwm wrth ddod o hyd i 
ddillad sy’n eu ffitio mewn siopau a pha mor gyffredin yw sylwadau cas 
pan fydd ‘merch fwy’ yn ceisio ‘tynnu sylw pobl at ei chorff’ ar-lein. 

Pan ofynnir iddi rannu llun o gynnwys Instagram a oedd yn gwneud  
iddi deimlo’n dda am ei chorff, rhannodd Lucy lun o gwningen fawr o frid 
Corrach yr Iseldiroedd. Gwnaeth y llun achosi llawer o chwerthin ymhlith  
y grŵp ieuenctid LGBTQ+ a dywedodd Lucy ‘mai hwnna yw fi’n llythrennol 
wedi fy ailymgnawdoli fel cwningen’. Nid yn unig yw sylw smala Lucy 
yn datgelu ei bod yn ymuniaethu o bosib â’r anifail, ond mae hefyd yn 
awgrymu awydd i gael ei hailymgnawdoli yn ei chorff – efallai  
oherwydd bod hwn yn gorff y mae ei grynder a’i feddalwch yn  
bert yn lle cael ei gasáu fel y ‘merched mwy’ sy’n dangos eu cyrff  
ar Instagram. 

Marston, K. (2020) Exploring young people’s digital sexual 
cultures through creative, visual and arts-based methods.
Traethawd PhD: Prifysgol Caerdydd. 

Mae cyffro yn y gornel gartref. Mae Jack ac Ethan, sydd wedi 
gwisgo fel blaidd a llew, yn chwyrnu ac yn rhuo gyda’u dwylo 
wedi’u codi fel ewinedd. Mae’r cypyrddau yn y gornel gartref 
wedi’u gosod mewn rhes bellter byr oddi wrth y wal gefn ac, 
y tu ôl i’r rhain, mae Maya, Daisy, Caitlin a Chloe, sef targedau 
perfformiad y bechgyn, yn swatio, gan edrych dros y pen ar  
Jack ac Ethan a chwerthin a gweiddi yn wyllt. 

Mae’r bechgyn yn stelcian o gwmpas y cypyrddau, yn dod yn 
fwyfwy agos, tra bo’r merched yn dod yn fwyfwy afreolus tan,  
o’r diwedd, maen nhw’n dechrau ymladd yn ôl. Mae’r soffa sy’n 
agos at ble maen nhw’n cuddio yn llawn babanod doliau ac  
mae’r merched yn dechrau’u taflu at Jack ac Ethan fel teflynnau. 
Mae Daisy yn dechrau cydio yn yr offer cegin plastig sydd gerllaw, 
gan daflu rhai cytleri’n gyntaf ac wedyn cwpan. Mae hi’n dod o 
hyd i debot coch ac yn symud i flaen y grŵp i fygwth y bechgyn 
er mwyn gwneud iddynt gilio, gan chwifio’r tebot yn ffyrnig. Mae 
Jack ac Ethan yn symud yn ôl mewn ofn ffug ond cyn bo hir mae 
Daisy yn taflu’r tebot atynt. Mae Caitlin yn cydio yn ysbodol bren 
ac yn cymryd lle Daisy ar flaen y grŵp, tra bo Maya yn parhau i 
daflu’r doliau babanod ac mae Chloe yn rhoi’i dwylo i’w hwyneb, 
yn sgrechian mewn ofn ac yn chwerthin mewn llawenydd yn 
gyfartal. 

Wrth i arfau posib ddod yn brin, ac mae’r bechgyn yn agosach 
nag erioed i’r grŵp, yn dal yn chwyrnu’n astud ac yn estyn i 
sgramio’r merched, mae athro’n gweiddi ar draws yr ystafell 
ddosbarth i gyhoeddi bod yr amser wedi dod i fynd i  
chwarae yn yr awyr agored. 

(3-4 oed) 

Lyttleton-Smith, J. (2015) Becoming gendered bodies: a 
posthuman analysis of how gender is produced in an early 
childhood classroom. Traethawd PhD, Prifysgol Caerdydd.

Lyttleton-Smith, J. (2015) Becoming gendered bodies: a posthuman analysis 
of how gender is produced in an early childhood classroom. Traethawd PhD, 
Prifysgol Caerdydd.

Renold, E. a Mellor, D. (2013)Towards an ethnographic multi-sensory mapping 
of gendered bodies and becomings. Yn J. Ringrose a R. Coleman (goln.), 
Deleuze and Research Methodologies. Gwasg Prifysgol Caeredin (tt. 23-41).

Mae Maya, Alexa a Chloe i gyd wedi’u gwisgo fel 
tywysogesau. Ar ôl gweld hyn, mae’n Zadie’n brysio draw i 
edrych am ffrog tywysoges hefyd ond does dim un ar ôl iddi. 
Mae hi’n edrych yn ddigalon ac mae’r athro , sydd wedi bod 
yn helpu i’r merched gwisgo eu ffrogiau amdanynt, yn cynnig 
gwisg car rasio yn lle. Mae Zadie’n edrych arni yn amheus ac 
yn gwrthod ei gwisgo, yn mynnu ei bod hi eisiau cael ffrog.  
Ar ôl chwilota yn y gornel gwisgo i fyny, mae’r athro’n llwyddo 
i ddod o hyd i glogyn aur ac mae Zadie’n ymddangos yn 
fodlon. Mae hi’n ei gwisgo amdani ac yn ymuno â’r merched 
eraill, sy’n dechrau coginio swper yng nghegin y gornel 
gartref. 

(3-4 oed)

Mae Sasha, Carla ac Aisha yn cerdded yn falch mewn llinell 
o gwmpas y feithrinfa yn eu gwisgoedd tywysoges. Mae’u 
llinell o dywysogesau’n ymddolennu trwy’r parthau gwahanol, 
sef y tŷ wendy, y siop, y trỳc coch, y gornel ddarllen. Mae un 
bachgen, Tommy, yn esgyn i mewn i’r bocs gwisgo i fyny ac  
yn gwisgo ffrog tywysoges amdano. Mae wedyn yn mynd 
ymlaen i fynd ar ôl y tywysogesau, yn gweiddi’n uchel,  
“Dwi’n hoyw.” Mae’r merched i gyd yn gweiddi chwerthin 
wrth iddyn nhw gael eu herlid o gwmpas llawr y 
feithrinfa. 

(3-4 oed) 

Lyttleton-Smith, J. (2015) Becoming gendered bodies: a 
posthuman analysis of how gender is produced in an early 
childhood classroom. Traethawd PhD, Prifysgol Caerdydd.

Allan ar y buarth chwarae, tynnwyd dillad 
oddi ar y doliau babanod i gyd ac maen 
nhw’n gorwedd yn ddryslyd ar y bwrdd 
dŵr. Mae’r bwrdd wedi cael ei lenwi â dŵr 
sebonllyd. Mae nifer o sbyngau siâp a lliw 
wedi’u taflu i mewn gyda nhw, ac mae’r 
tabardiau gwrth-ddŵr gerllaw. Mae Katie  
(4 oed) yn mynd yn syth at y bath o ddoliau, 
yn cydio yn nhabard, ac yn ymgolli ei hun 
yn y dasg lanhau. Mae hi’n dewis ei sbwng 
yn ofalus, yn cael cip ar yr opsiynau cyn 
dewis un porffor mewn siâp blodyn. Mae 
hi’n codi dol ac yn ei harchwilio, cyn ei 
thaflu i ochr arall y bwrdd. Mae hi’n codi 
dol arall ac yn dechrau’i glanhau. Mae’r 
ymchwilydd yn gofyn iddi pam na fyddai’n 
glanhau’r un a gafodd ei thaflu ganddi  
â’r sbwng, ac ymatebodd heb  
oedi, “Oherwydd bachgen ydyw  
ac mae’r sbwng hwn i ferched.”

Mae Ethan yn gorwedd ar y soffa yn y gornel 
gartref ac mae Megan yn eistedd wrth ei 
ymyl ar y llawr. Mae Thomas yn dod atyn nhw 
gyda’r pyped crocodeil bod y plant yn aml 
yn ei ddefnyddio i codi ofn/ymladd ar blant 
eraill mewn gemau anghenfil. Mae Megan 
yn gwthio Thomas i ffwrdd gan ddweud bod 
Ethan yn sâl ac yn aros am feddyg.  Dros y deg 
munud nesaf, mae nifer o blant yn symud i 
mewn ac o gwmpas y gornel gartref yn gwneud 
amrywiaeth o weithgareddau, ond mae Ethan 
yn aros ar y soffa drwy’r amser, yn oddefol, yn 
dawel ac yn gwenu. Nes ymlaen, mae Caitlin 
yn cymryd lle Ethan ac mae’n gofalu amdani, 
yn galw’r meddyg ac yn esgus ei fod yn rhoi 
meddyginiaeth iddi. Mae’r rhan hon o’r chwarae 
yn para am hanner awr gyfan, gyda nifer o blant 
eraill yn cyfrannu at ei gofal trwy roi blancedi 
iddi, dod â bwyd iddi, a galw’r meddyg eto. 

(3-4 oed). 

Lyttleton-Smith, J. (2015) Becoming gendered bodies: a 
posthuman analysis of how gender is produced in an early 
childhood classroom. Traethawd PhD, Prifysgol Caerdydd.

Mae Tyler yn gwisgo clogyn dewin ac yn dod i mewn i ‘Gastell y 
Cawr’, sy’n lle o dan y cotiau yn ystafell gotiau’r feithrinfa. Mae 
Sophie, sy’n cario ffon hud gyda glöyn byw ar y diwedd , yn ei ddilyn. 
Nid yw Tyler yn cydnabod Sophie ac mae hi’n eistedd ar y fainc.  
Mae Tyler yn eistedd wrth ymyl Sophie ac yn rhoi cambren glas iddi  
ei ddal. 

Tyler: [Mae Sophie’n dechrau codi] Aros di yma. 

[Mae Sophie’n codi.]  

Tyler: [yn pwyntio i ble roedd Sophie yn eistedd] Na. Aros di yna.  

[Mae Sophie yn eistedd eto.] 

Mae Tyler yn gadael Castell y Cawr. Mae Sophie’n eistedd ar y fainc 
ac yn edrych i’r cyfeiriad y mae Tyler wedi mynd. Mae hi’n dal y 
cambren glas y rhoddodd Tyler iddi o hyd. Mae hi’n aros yma am 
ychydig o funudau. Yn y cyfamser, mae Tyler yn eistedd wrth y bwrdd 
byrbryd yn bwyta gyda Jon a rhai o’r plant eraill. Mae Sophie yn 
edrych ar Tyler o hyd. Nid yw wedi symud. Mae hi’n aros yna, yn 
rhoi’r ffon hud ar y llawr, ac yn parhau i edrych ar Tyler tan ei fod yn 
dychwelyd. Bum munud yn ddiweddarach, mae Tyler yn rhedeg ar 
draws y feithrinfa ac i mewn i Gastell y Cawr. Mae e’n codi’r hudlath, 
yn ei rhoi i Sophie, ac yn dweud, “Dala hwnna.” Mae Sophie yn 
sefyll ac yn cymryd y ffon hud oddi wrth Tyler. Wedyn, mae e’n sefyll 
yn stond am gwpl o eiliadau, gan siglo ei glogyn o’i gwmpas, cyn 
cerdded o gwmpas waliau Castell y Cawr. Mae Sophie’n sefyll yn 
stond ac yn ei wylio. Wedyn, mae e’n cerdded tuag at allanfa Castell  
y Cawr ac yn edrych ar y lluniau ar y wal. Mae Sophie yn 
parhau i edrych ar y ffon hud.

(4-5 oed) 

Renold, E. a Mellor, D. (2013)Towards an ethnographic multi-sensory 
mapping of gendered bodies and becomings. Yn J. Ringrose a R. 
Coleman (goln.), Deleuze and Research Methodologies. Gwasg Prifysgol 
Caeredin (tt. 23-41).

Crush Cards - Feb 2022 - Welsh.indd   52Crush Cards - Feb 2022 - Welsh.indd   52 17/02/2022   12:2717/02/2022   12:27



Crush Cards - Feb 2022 - Welsh.indd   53Crush Cards - Feb 2022 - Welsh.indd   53 17/02/2022   12:2717/02/2022   12:27



Renold, E. a Mellor, D. (2013)Towards an ethnographic multi-sensory 
mapping of gendered bodies and becomings. Yn J. Ringrose a R. 
Coleman (goln.), Deleuze and Research Methodologies. Gwasg Prifysgol 
Caeredin (tt. 23-41).

Mae Sophie a Tyler yn eistedd gyferbyn â’i gilydd ar fat meddal, yn y man 
chwarae allanol. Mae Sophie’n eistedd gyda’i choesau oddi tani. Mae 
Tyler yn swatio. Mae Tyler yn troi dol Action Man drosodd a throsodd. Mae 
Sophie yn dal ei Action Man o dan y breichiau fel ei fod yn sefyll yn syth. 

Mae’r doliau Action Man yn wynebu’i gilydd. ‘Ymladd eto, ie,’ dywed Tyler 
wrth Sophie. ‘Ie,’ dywed Sophie. Mae hi’n gwthio’ i Action Man i mewn  
i Action Man Tyler ac mae e’n troelli’i Action Man eto. 

‘Ymladd eto, ymladd eto, ie … ymladd eto,’ dywed Tyler. Mae Sophie yn 
edrych draw ar Becky, sy’n dal tywysoges Barbie, ac yn tynnu ei Action Man 
i ffwrdd. ‘Beth wyt ti’n ei wneud?’ dywed Tyler, ‘mae’n well dyn ymladd, 
ontefe?’ Mae Sophie yn rhoi’i Action Man i lawr wrth ei hochr. 

Mae Tyler yn codi Barbie arall. Mae e’n gwthio’r ddwy ddol at ei gilydd,  
eu hwynebau’n cyffwrdd, ac wedyn taflu’r Barbie i mewn i’r bocs doliau.  
Yn gwneud arwyddion gyda’r Action Man, mae e’n dweud eto, ‘Cymer y  
dyn … cymer y dyn.’ Mae Sophie’n ysgwyd ei phen. ‘Mae’n rhaid iti … 
mae’n rhaid iti,’ dywed Tyler. Mae Sophie’n ysgwyd ei phen eto. 

Mae Tyler yn codi’i Action Man hi ac yn ei wthio i’w dwylo, yn dweud ‘cymer 
e, cymer e’. Nid yw Sophie’n symud. ‘Mae’n rhaid iti … mae’n rhaid iti,’ 
dywed Tyler. Erbyn hyn, mae’n dal ac yn gwneud arwyddion gyda dau 
Action Man ac yn gweiddi ‘MAE’N RHAID ITI, MAE’N RHAID ITI.’ Mae 
Sophie’n ysgwyd ei phen ac yn codi’i hysgwyddau i fyny ac i lawr. Mae e’n 
estyn i mewn i’r bocs doliau: ‘Wyt ti eisiau hon? Wyt ti eisiau merch?’ ‘Ydw,’ 
dywed Sophie, yn gwenu. Mae hi’n cymryd y dywysoges Barbie. Mae hi’n 
edrych ar y ddol, maen nhw’n wynebu’i gilydd, ac mae’n troi’r ddol i wynebu 
Action Man Tyler.

‘Gad inni ymladd,’ dywed Tyler, wrth i’w Action Man gyflawni trosben.  
‘Ie,’ dywed Sophie. Mae hi’n dal coesau’r Dywysoges Barbie gyda  
dwy law ac mae Barbie yn curo Action Man â’i phen , yn ei anfon  
at y llawr yn troi. Mae hi’n ei guro dro ar ôl tro. Erbyn diwedd y 
chwarae, cafodd y ddau Action Man eu lladd sawl gwaith. 

“Mae fy nghefnder, yr un sy’n gwneud 
dawnsio neuadd gyda fi, yn dwli ar golur  
ac mae e wrth ei fodd pan fydda i’n ei 
wneud. Felly, byddai ei’n dod draw a byddai 
fel ‘gwnei di fy ngholur’ a byddwn i’n dweud 
‘dydy hyn ddim yn addas iti’, a byddai fel 
‘does dim ots gen i, gwnei di e fel petai, 
timod, drag queens’. Mae e eisiau bod fel  
un o’r rhain a cheisio i fod yn un, felly 
byddwn yn rhoi ffrog arno, byddwn i’n trin 
ei wallt, ac mae gen i estyniadau gwallt ar 
gyfer dawnsio a byddwn yn eu rhoi i mewn 
fan hyn gan ei fod yn debyg i liw ei wallt ac 
wedyn byddwn y trin blaen ei wallt fel ei fod 
yn cyd-fynd â’r cefn a byddai fel ‘hmm, ferch, 
cer ar fy hôl i’, a byddai’n rhaid imi dynnu 
lluniau a byddai’n rhaid imi greu catwalk ble 
y byddwn yn dod o hyd i dywel iddo a’i lapio 
o gwmpas ei goesau fel gwisg hir.”

(Kylie, 10 oed) 

Renold, E. (2019) All of Us: how gender equality matters to primary 
school aged children: research-engagement project. Caerdydd: 
Caerdydd (gweler https://bit.ly/35t4jgG) 

Katie: Mae Bella a fi eisiau mynd o gwmpas y byd. Ond nid i helpu 
pobl, i helpu anifeiliaid. Nawr, chi’n nabod David Attenborough, mae 
e’n mynd o gwmpas, fel mewn Planet Earth. Gwyliais i un [bennod] 
ac roedd hi am bengwiniaid a phopeth a dydw i ddim yn gwybod 
sut i’w ddweud ond roedden nhw dan fygythiad gan storm eira ac 
roedden nhw i gyd yn pentyrru ac roedd y dynion yn gofalu am yr wyau 
oherwydd bod y menywod yn cael bwyd i’r babanod a’u hunain. Felly, 
aethon nhw, daethon nhw nôl ac nid oedd gan rai tadau eu babanod. 
Rhewodd y babanod neu aethon nhw ar goll. Wedyn, fyddai’r 
menywod ddim yn grac gyda nhw [y tadau], ond bydden yn grac gyda’r 
bobl eraill sydd eisiau dwyn eu plentyn. 

Bella: Ond mae eu hwyau’n fawr. 

Katie: Ydyn, mae’u hwyau yn fawr, maen nhw’n enfawr. Maen nhw’r 
maint hwn [yn gwneud arwydd gyda’i dwylo] ac roedd y dyn yn dal un, 
a gwnaeth y babi ddeori ac roedd y ddwy ohonyn nhw yn eistedd fel 
hyn, y ddau yn edrych ar y babi. Wedyn, daeth y menywod heb fabi 
a’i gymryd. Gwnaeth hi frathu ei glust a’i fynd ag ef. Roedden nhw fel 
‘Duw, Duw’, achos, chimod, bod ganddyn nhw i gyd le i ddeori’r wy. 

Ydyn, ac mae ganddynt gariwr ble maen nhw’n dal y babi, fel poced. 
Roedd y fam a thad yn edrych ar bocedi ei gilydd ac nid oedd y babi 
yno ac roedden nhw fel ‘Duw, Duw, i ble aeth fy mhlentyn’ a gwelon 
nhw fenyw arall pwy nad oedd yn meddwl oedd â phlentyn o’r blaen, 
felly aethon nhw ati, ond yr un anghywir oedd hi, felly collodd hi ei 
phlentyn a’u plant i gyd. Ac mae bryn anferth ac roedd y plentyn hwn 
yn cerdded lan bryn anferth ac roedd llwyfan ble maen nhw’n cwympo 
i lawr un arall felly mae’n rhaid iddynt aros gyda’i gilydd i aros yn 
sefydlog. Ac aeth y plentyn i lawr a chaiff ei adael, felly bu farw. 

(11 oed) 

Renold, E. (2019) All of Us: how gender equality matters to primary 
school aged children: research-engagement project. Caerdydd: 
Caerdydd (gweler https://bit.ly/35t4jgG) 

Renold, E. (2019) All of Us: how gender equality matters to primary 
school aged children: research-engagement project. Caerdydd: 
Caerdydd (gweler https://bit.ly/35t4jgG) 

Tomos: Gan amlaf, rwy’n cael fy mhen-blwydd ar wyliau. Felly,  
y llynedd, ces i, gan ein bod ein cael pwll bob trol, ces i gynffon 
môr-forwyn … Roeddwn yn trafferthu fy mam a’m tad amdani  
ers amser hir. Roedd fy nhad fel, “Na! Pam wyt ti eisiau honna”, 
ond … ond wedyn roedd fy mam fel, “Ym, ie, iawn.” Felly, 
gofynnodd imi, “Wyt ti eisiau’r monoffin neu’r peth go iawn sy’n 
mynd drosti?” Dywedais, “Y peth go iawn sy’n mynd drosta a 
phethau (hyd at y canol).” Felly aeth hi i ofyn i’m modryb ac nid 
oes gan fy modryb broblemau gyda’r hyn fy mod i am ei gael,  
ac fe’i prynodd imi. […] a rhannodd fy mam lun ohona i gyda’r 
peth arnaf ar Instagram. 

Ymchwilydd: A oedd honna yn iawn iti? 

Tomos: Oedd! Ac mae fy ffrind wedi’i weld a dywedodd ei bod  
yr un un ag sydd ganddo fe. 

Ymchwilydd: Felly, beth sy’n eich tynnu chi i’r gynffon môr-forwyn? 

Tomos: Dydw i ddim yn gwybod, mae jyst fy mod yn dwlu ar, 
rwy’n dwlu ar stwff anifeiliaid ac un o’m hoff, fy hoff gynefinoedd 
yw tanddwr ac yn yr awyr. 

Ymchwilydd: Felly, nid oedd dy dad yn hoff iawn o’r syniad i 
ddechrau? 

Tomos: Doedd e ddim yn hoff iawn o’r syniad i ddechrau, ond, 
ym, pan es i ar wyliau gyda fy mam-gu a’m tad-cu a’m mam  
a’m tad a’m brawd, prynon nhw legins imi gyda’r holl 
gennau i gyd arnynt! 

(11 oed) 

“Enw fy un i yw Dave; merch yw hi,” dywedodd Alys, un o’r merched mewn grŵp ym Mlwyddyn 6 (10-11 
oed) sy’n galw eu hunain yn ‘y misffitiaid’. Maen nhw i gyd yn tynnu rhithffurfiau i archwilio’r pwysau sydd 
ynghlwm wrth ddelwedd gorfforol. Wrth iddynt wneud hynny, maent yn rhannu profiadau o sut mae’n 
teimlo i edrych, symud, gweithredu a dyheu mewn ffyrdd nad ydynt yn normadol. Maen nhw’n siarad am 
gefnogi ei gilydd i “fod yn nhw eu hunain” mewn byd sy’n cosbi ac yn dathlu “bod yn wahanol”. Mae gan 
Alys farn gref am y rhwymiad dwbl hwn. 

Mae gan Alys “wallt byr”, mae hi “wrth ei bodd yn gwisgo popeth du”, ac yn “mynd allan i’r goedwig i 
ddringo coed a chwarae gyda’r bêls gwair a’r cŵn”. Er bod mwyafrif aelodau’r teulu yn annog ei “rhyddid 
i fynegi”, mae cyfaddawdau a dyfarniadau. Nid yw ei “gwallt byr” mor fyr ag yr hoffai, “oherwydd nid yw 
dad yn ei hoffi”, felly mae hi’n ei adael ychydig yn hirach ond yn “ddigon byr i beidio â gorfod ei frwsio”. 
Mae hi’n mwynhau arbrofi gyda’r hyn y gall ei chorff ei wneud. “Weithiau, oherwydd fy mod yn gallu 
dirdroi [fy nghorff], pan fyddaf yn rhoi fy nghoes dros fy mhen mae fy Nain yn dweud, ‘Dechreua eistedd fel 
dynes.’” 

Ym Mlwyddyn 5 (9 oed), “sylweddolodd” Alys y gallai “garu’r ddau ryw”. Dywedodd ei bod hi’n 
“ddeurywiol” wrth ei ffrindiau, ac yna wrth ei mam a’i theulu: “Rwy’n teimlo fy mod i wedi gwneud 
gwahaniaeth yn fy nheulu gan mai fi yw’r cyntaf ohonom i fod yn rhan o’r gymuned Pobl Lesbiaidd, Hoyw, 
Ddeurywiol a Thrawsrywiol a mwy (LGBT+)”. Fodd bynnag, yn yr ysgol, nid yw ei chyfoedion wedi derbyn y 
peth yn dda iawn.  

Mae Alys yn cymharu hyn â sut roedd “pobl yn arfer gwneud hwyl am fy anabledd” ond, ers iddi ddweud 
ei bod hi’n ddeurywiol, ei rhywioldeb sydd bellach yn cael ei dargedu. Mae hi’n dweud ei bod hi’n teimlo 
dan bwysau i beidio â ‘hoffi’ neu ‘gael perthynas’ ag un o’r merched yn eu dosbarth: 

Zofia: Ie. Ie, ym, y ferch Maya oedd yn arfer mynd allan efo Alys. Nid oedd ei grŵp (ffrindiau) yn hapus … 

Alys: Ie, nid oedden nhw’n hapus iawn ein bod ni’n mynd allan gyda’n gilydd. 

Zofia: Felly roeddwn i a Megan yn ceisio dweud wrth y merched … i adael iddyn nhw 

wneud yr hyn maen nhw eisiau ei wneud. Yn y diwedd, cafodd y merched poblogaidd eu ffordd … cawsant 
eu ffordd, gan berswadio Maya i orffen ei pherthynas ag Alys. 

Alys: Ie. Ond Megan! 

Megan: Beth ddigwyddodd gyda fi? 

Alys: Mi est ti AAAAAA [mae hi’n gwichian]. 

Megan: O ie. Mi wnes i sgrechian pan wnes i glywed. Rwy’n gadarnhaol iawn tuag at, fel, merched yn bod 
gyda merched. 

Alys: Fe wnaeth hi’r faner hon i mi. 

Megan: Ie, mi wnes i’r faner hon … mi wnes i faner fach iddi yn dweud sut ferch yw hi a pham ei bod hi, 
pam ei bod hi’n wahanol, ac roedd y faner yn enfys lliwgar iawn ac roedd hi’n ei hoffi’n fawr. 

Yn y cyfamser, yn ôl yng ngwlad y rhithffurfiau, mae Dave yn cwrdd â Daisy ac mae Alys yn 
penderfynu eu bod nhw’n mynd i wisgo dillad parti i’r ysgol. Mae Megan yn gwyro drosodd  
ac yn dweud wrth Alys, “Mae’n wych dy fod yn torri’r rheolau.” 

Renold, E. (2019) All of Us: how gender equality matters to primary 
school aged children: research-engagement project. Caerdydd: 
Caerdydd (gweler https://bit.ly/35t4jgG) 

Carys: Roedd bachgen yn yr ysgol, a dechreuodd godi sgert un o’r merched. 

Tia: Fe wnaeth hynny godi cywilydd arni felly dechreuodd wisgo trowsus fel … 

Carys: Ffordd i amddiffyn ei hun. 

Rhi: Ym, ffordd i amddiffyn ei hun. 

Tia: Rydw i’n gwisgo siorts o dan fy sgert felly does dim siawns o hynny’n digwydd i fi. 

Rhi: Ym, dwi’n cofio, dwi’n cofio clywed rhywbeth ar y newyddion am, ym, athrawon yn dweud 
wrth fechgyn na allen nhw wisgo siorts yn yr ysgol. 

Tia: Ie, ac yna dechreuon nhw wisgo sgertiau. 

Carys: Ie, roedd hi’n boeth iawn felly dyma nhw’n dechrau gwisgo sgertiau. 

Ymchwilydd: Beth yw eich barn chi am hynny? 

Rhi: Rwy’n falch. 

Tia: Ie. 

(10 oed) 

 

*** 

Aamina: Rydyn ni’n Fwslimiaid felly ni allwn ddangos ein coesau. 

Alani: Mae hi’n cael gwisgo ffrogiau at fan hyn [o dan y pen-glin], nid at fan hyn [uwchben y 
pen-glin]. 

Aamina: Ac fe oedd y sgert yma yn cyrraedd at fy ngliniau … ond nid oedd yn fyr iawn. 

Ymchwilydd: Felly roedd y sgert ychydig yn fyrrach nag y byddet ti’n ei gwisgo fel arfer? 
Aamina: Ie […] Ond pan fyddaf yn mynd i’r brifysgol, byddaf yn cael gwisgo ffrogiau at fan 
hyn [uwchben y pen-glin]. 

Ayesha: Mae ein ffrind Nabila yn dod â hi [ei sgert] hyd at yma, ac mae hi’n Fwslim a dywedon 
ni wrthi … i fod yn fwy gofalus. 

Alani: Ie, ar y trip ysgol roedd hi’n gwisgo sgert a oedd i fyny at fan hyn [uwchben  
y pen-glin] … ac yna fe gadwodd ei gwallt i lawr a gwisgo teits a oedd bron yn 
dryloyw ac roedd yn rhyfedd ac yna dechreuodd yr holl fechgyn alw arni yn ei ffrog 
rywiol … roedd hi’n arfer gwenu ac nid oedd hi’n cuddio ei gwên oddi wrthyn nhw. 

(11 oed) 

Renold, E. (2013) Boys and girls speak out: a qualitative study exploring children’s 
gender and sexual cultures (age 10-12). www.nspcc.org.uk/ services-and-resources/
research-and-resources/2013/boys-girls-speak-out/ 

Renold, E. (2019) All of Us: how gender equality matters to primary school aged 
children: research-engagement project. Caerdydd: Caerdydd (gweler https://bit.
ly/35t4jgG) 

Mae Marek (Pwyliad) a Lyndal (Jamaicad) yn 13, ac yn ffrindiau gorau. Maen nhw’n 
disgrifio byw mewn ardal gyda niferoedd uchel o droseddau treisgar, gan gynnwys 
troseddau â chyllyll, lle “mae llawer o gangiau”. Mae’r ddau yn rhannu chwaeth 
debyg mewn cerddoriaeth rap a steil gwallt (gan gynnwys eu harferion ymbincio 
hir) ac maen nhw’n mwynhau chwarae pêl-droed gyda’i gilydd a gemau ar-lein. 

Mae’r ddau mewn cydberthnasau heterorywiol. Mae eu statws fel ‘cariad’ yn 
bwysig iawn iddyn nhw a sut maen nhw’n cyferbynnu eu hunan ‘aeddfed’ fel 
bechgyn yn eu harddegau ym Mlwyddyn 9 â’u hunan ‘anaeddfed’ fel plant 10 ac 
11 oed. Mae’r hyn y mae’n ei olygu i fod yn gariad a bod mewn perthynas wedi 
newid iddyn nhw dros y blynyddoedd. “Wedi tyfu i fyny nawr,” mae’r ddau ohonyn 
nhw’n pwysleisio’r gwerth a’r statws sy’n cael eu rhoi i gariadon sy’n “trin merched 
â pharch” trwy “beidio â thwyllo”.

Maen nhw’n edrych i fyny at fechgyn hŷn yn eu hysgol sydd â chydberthnasau 
heterorywiol tymor hir, y maen nhw’n dyheu amdanyn nhw. Mae Lyndal mewn 
perthynas ers 12 mis, ond yn ei chadw’n “ddistaw” i amddiffyn y berthynas rhag hel 
straeon a merched sy’n ymyrryd. Mae’r ddau ddyn ifanc yn cyferbynnu eu golwg 
“mwy parchus” ac “aeddfed” â sut roeddent yn arfer “cael merched i ddangos 
eu hunain” ym Mlwyddyn 7 a’u galw’n enwau fel “slwt a sket”. Gan amddiffyn 
yn erbyn ystrydebau hiliol ar sail rhyw o ddynion sy’n “twyllo” ac yn “ferchetwyr” 
o’u cymunedau priodol, a “dynion a rapwyr enwog gyda llwyth o ferched”, mae’r 
bechgyn yn buddsoddi’n helaeth yn eu hunaniaethau fel cariadon “ffyddlon”. 

Mae’n nhw hefyd yn ymwybodol iawn o’r safonau dwbl rhywiol y mae merched 
yn eu hwynebu, ac maent yn disgrifio hefyd pa mor anodd yw mwynhau “edrych” 
ar ferched a’u dyheu “heb wneud iddyn nhw deimlo’n anghyfforddus”. Maent 
yn amrywio rhwng eisiau dod â phob math o wahaniaethu yn y gymdeithas 
i ben, gan gynnwys homoffobia a thrawsffobia, a’u teimladau eu hunain 
o anghyfforddusrwydd ynghylch amlygrwydd cynyddol hunaniaethau ac 
ymadroddion trawsryweddol a’r wybodaeth y byddech “chi fechgyn yn cael eich 
bwlio yn yr ysgol hon pe byddech chi’n hoyw” neu’n “gwisgo sgert”. Mae Lyndal 
hefyd yn poeni am y posibilrwydd o fflyrtio gyda rhyw anhysbys, tra bo Marek 
yn dadlau y gallai amlygrwydd gwell leihau ofn pobl am yr anhysbys, “yn union 
fel gyda phobl hoyw”. Mae’r ddau ohonyn nhw’n edrych ymlaen at fyd 
lle “gallwch chi gerdded a theimlo yn, ym, gyfforddus ac yn ymlaciol am 
bopeth sy’n digwydd o’ch cwmpas”. 

Renold, E. Bragg, S. Jackson, C. a Ringrose, J. (2017) How Gender Matters to 
Children and Young People Living in England. Prifysgol Caerdydd, Prifysgol 
Brighton, Prifysgol Caerhirfryn, a Sefydliad Addysg Coleg Prifysgol Llundain. 

Crush Cards - Feb 2022 - Welsh.indd   66Crush Cards - Feb 2022 - Welsh.indd   66 17/02/2022   12:2817/02/2022   12:28



Crush Cards - Feb 2022 - Welsh.indd   67Crush Cards - Feb 2022 - Welsh.indd   67 17/02/2022   12:2817/02/2022   12:28



Renold, E. Bragg, S. Jackson, C a Ringrose, J. (2017) How Gender Matters to 
Children and Young People Living in England. Prifysgol Caerdydd, Prifysgol 
Brighton, Prifysgol Caerhirfryn, a Sefydliad Addysg Coleg Prifysgol Llundain. 

Mae Ariel (14 oed) yn byw gyda’i mam (sydd ar hyn o bryd yn gweithio fel 
glanhawr) a’i thad (therapydd galwedigaethol), brawd iau, a lletywyr sy’n fyfyrwyr. 
Mae hi a’i ffrind Millie yn gwrthwynebu’r ffordd maen nhw’n gweld bechgyn yn 
trin ac yn siarad am ferched: ‘Rwy’n gwybod ei fod yn swnio’n rhyfedd ond rwy’n 
credu bod bechgyn weithiau’n gweld merched fel gwrthrychau rhywiol? Maen 
nhw’n meddwl mai dim ond rhywbeth i edrych arnyn nhw yw merched yn lle pobl 
go iawn … ac mae gennym ni deimladau, iawn?’ Mae hi ei hun yn teimlo bod 
ganddi ‘ffrindiau da sy’n fechgyn’, sy’n ‘neis iawn ac yn fy mharchu i a fy ffrindiau, a 
merched’. Mae hi’n cyflwyno’i hun fel ‘unigolyn nad yw’n poeni am yr hyn mae pobl 
yn ei feddwl amdanaf’, er ei bod hi’n cyfaddef i ddefnyddio colur gorchudd ar ei 
chroen i guddio cylchoedd tywyll o dan ei llygaid. 

Mae hi’n perthyn i eglwys Gristnogol efengylaidd ac yn mynychu eu gwersyll 
blynyddol gyda 7,000 o bobl ifanc eraill. ‘Mae fel cyngherddau bob nos? Ac 
rydych chi’n blino cymaint!’ Mae’n disgrifio’r grŵp ieuenctid fel lleoliad sydd fel 
teulu arall iddi: ‘Rwy’n ffrindiau â phobl na fyddwn i wedi bod yn ffrindiau â nhw 
heb y clwb mae’n debyg, fel, rwy’n ffrindiau â phobl sy’n ddeunaw oed, ym, ac fel, 
rydw i’n teimlo fel eu bod nhw’r un oed â mi oherwydd ein bod ni’n dod ymlaen 
mor dda. Oherwydd … mae’n braf cael rhywbeth yn gyffredin â nhw – y ffaith ein 
bod ni i gyd yn mynd i’r clwb ieuenctid, rydyn ni i gyd yn mynd i’r eglwys ac rydyn 
ni’n Gristnogion.’ Mae grŵp ieuenctid yr eglwys yn ei galluogi i gymryd rhan yn y 
chwaraeon y mae hi’n eu caru: ‘Rwy’n caru chwaraeon. Pan fyddaf yn mynd i’r clwb 
ieuenctid, y peth cyntaf rydw i bob amser yn ei wneud yw chwarae gyda … fy ffrind 
gorau sy’n fachgen, a fy ffrind Megan, ac rydyn ni I GYD yn chwarae pêl-droed neu 
rygbi neu hoci neu rywbeth gyda’n gilydd ac mae’n grêt oherwydd mae ganddyn 
nhw bob amser bethau chwaraeon yno … heb chwaraeon, ni fuaswn i yr un ydw i 
heddiw.’ 

Fodd bynnag, mae hi’n feirniadol o rywiaeth mewn chwaraeon: ‘Mae pobl yn rhoi 
CYMAINT o sylw i bêl-droed bechgyn … tydw i ddim yn meddwl fy mod i hyd yn 
oed wedi gweld gêm pêl-droed merched, oherwydd mae fy nhad yn dal i wylio 
gêm y dynion, ac rwy’n teimlo ei fod ychydig yn rhywiaethol.’ Mae hi a Millie yn 
gwerthfawrogi’r gefnogaeth a’r anogaeth y mae eu hathro Addysg Gorfforol  
yn eu rhoi iddynt. Mae hi’n gwylio enwogion ar YouTube fel Zoella ac Alfie,  
a chyfres Netflix Orange is the New Black, er ei bod yn honni ei bod yn 
‘hepgor yr holl olygfeydd rhyw’ ac yn dweud, ‘Rwy’n gobeithio na fyddaf 
yn mynd i drwbl am ei gwylio.’

Zarabadi, S. (2020) Post-threat becomings: British-Muslim schoolgirls’ 
affective experiences of counter-terrorism and the Prevent Policy. 
Traethawd Thesis. Sefydliad Addysg Coleg Prifysgol Llundain.

Mae Maha yn ferch Algeraidd-Brydeinig gwyn a thal ym 
Mlwyddyn 12 sy’n gwisgo hijab ‘weithiau’; mae hi’n ei wisgo 
pan mae hi yn nhŷ ei mam, ond nid yw’n ei wisgo pan mae 
hi yn nhŷ ei thad. Nid yw hi’n hoffi colur, abaia na sgertiau, 
ac mae’n mwynhau treulio amser gyda bechgyn. Dywedodd 
ei bod mewn brwydr barhaus gyda’i mam ynglŷn â pheidio  
â gwisgo hijab. 

I Maha , nid naws grefyddol yr hijab yn unig y mae 
hi’n teimlo sy’n ei hatal rhag bod yn hi ei hun, ond ei 
chysylltiadau benywaidd. Pan fydd Maha yn rhannu’r lluniau 
a’r dyluniadau y mae hi wedi’u cymryd i ddal teimladau ac 
adegau yn ei bywyd, maent yn cynnwys lluniau o Gay Pride 
Llundain, mwg enfys, Lady Gaga, awyr las, mynyddoedd 
eira, a’r môr. Mae hi’n siarad am sut mae hi “eisiau byw  
ei bywyd” a “bod yn fi fy hun heb ymddiheuriad”. 

 Mae Maha  yn myfyrio ar y llun o’r môr ac yn siarad am  
ei chariad at siarcod: 

“Rwy’n hoffi’r môr, ond dim ond un y cant o’r môr rydyn ni 
wedi’i archwilio. Nid oes unrhyw un yn gwybod beth sydd 
yn y môr. Fi yw’r math o unigolyn sy’n mynd allan yn bell yn 
y môr nes fy mod i’n smotyn bach yn y pellter … beth am 
wneud llun siarc [mae hi’n tynnu llun siarc yn dod o’r tonnau]. 
Dwi’n caru siarcod. Nid yw’r môr llawn siarcod, mae 
nhw ofn siarcod. Dylai siarcod gael y parch y maen 
nhw’n ei haeddu.”

Mae Farah (Blwyddyn 12) yn disgrifio cael ei haflonyddu’n hiliol gan  
‘gwpl o ddynion gwyn’  yn ystod taith i’r ddinas gyda’i modryb.

‘Roedd rhai yn dweud pethau cas. Roeddent yn gweiddi. Nid wyf eisiau 
ailadrodd yr hyn a ddywedon nhw; roeddwn i’n teimlo mor ofnus nes fy 
mod i ofn iddyn nhw ymosod arna i yn gorfforol. Weithiau dwi’n meddwl  
y byddai hi’n well i mi beidio mynd allan, ond mae’n rhaid dod dros y peth 
yn y diwedd. 

Pan gyrhaeddais i adref y diwrnod hwnnw, roeddwn i’n teimlo’n 
wirioneddol ansicr am wisgo hijab a minnau’n Fwslim ac yn Asiaidd ac yn 
edrych yn wahanol … Roeddwn i’n teimlo’n gyfyngedig iawn fel petai wal 
yn fy erbyn. Nid oes unrhyw beth y gallaf ei wneud i atal hynny. Gwnaeth 
i mi deimlo bod bod yn fi fy hun yn beth drwg ac nid oeddwn yn gwybod 
beth i’w wneud, oherwydd nid oes unrhyw beth y gallaf ei wneud i newid 
fy hun. Nid yw bod yn Asiaidd yn rywbeth y gallaf ei newid, ni allaf newid 
bod yn Fwslim, felly roeddwn i’n teimlo fy mod i’n cael fy nghyfyngu i focs 
lle mai dim ond y person hwn oeddwn i. Cymaint ag yr oeddwn i eisiau 
bod yn berson gwell, ni allwn i wneud hynny oherwydd fy mod yn cael  
fy nghyfyngu gan sylwadau am fy hil ac ati.’ 

Mae Muna (Blwyddyn 12) hefyd wedi dod ar draws teimladau negyddol  
o ‘bobl yn syllu’ ac yn ‘edrych yn rhyfedd’ arni ers dewis gwisgo abaia: 

‘Cynt, roedd fel fy mod i’n gwisgo’r un pethau â chi, â phawb arall, felly 
fyddai neb yn edrych arna i mewn ffordd, ond pan fydda i’n gwisgo’r 
abaia, dwi’n meddwl bod mwy o bobl yn edrych, yn enwedig pan ydw 
i’n mynd ar y bws. Dyna beth sydd bob amser yn fy mhen, “Ydyn nhw’n 
meddwl am bethau drwg amdanaf i? A wnes i unrhyw beth o’i le, onid ydw 
i fod yma?”  Ac rwy’n meddwl fy mod i mewn lle nad ydw i fod ynddo, 
rydw i’n teimlo’n wahanol i eraill. Dydw i ddim yn gwybod sut i’w egluro, 
mae’n debyg fy mod i’n teimlo’n wahanol, ar y strydoedd neu os 
ydw i’n mynd ar fws, bws llawn ac os nad oes neb arall yn gwisgo’r 
un peth â mi, dyna sut mae’n teimlo. Rydych chi’n meddwl beth 
rydyn ni’n ei wneud? Ydyn ni’n gwneud unrhyw beth o’i le?’  

Zarabadi, S. (2020) Post-threat becomings: British-Muslim schoolgirls’ 
affective experiences of counter-terrorism and the Prevent Policy. 
Traethawd Phd. Sefydliad Addysg Coleg Prifysgol Llundain.

Mae Allan (14 oed) a Liam (13 oed) yn byw mewn cymuned dosbarth gweithiol, gwyn 
yn bennaf, a oedd yn arfer mwyngloddio dur, ac maent yn ei disgrifio fel ‘ardal amheus’, 
‘garw’ a ‘gwrywaidd’, lle mae pobl yn ‘cerdded fel petaent yn frenhinoedd’. Pan fydd yr 
ymchwilydd yn gofyn beth sy’n ‘arw’ am yr ardal, maent yn siarad am dai wedi’u llosgi, 
camddefnyddio cyffuriau, a dynion â gyrdd yn ‘taro meteri parcio i lawr’. Tra eu bod ‘fel 
arfer’ yn dweud eu bod yn teimlo’n ‘ddiogel’ trwy beidio â ‘siarad ag unrhyw un’, maent 
yn disgrifio aflonyddwch rhywiol ar y stryd fel rhywbeth cyffredin ac yn rhywbeth sy’n 
gwaethygu yn yr ysgol. 

‘Mae pobl yn fy nghyffwrdd yn aml … oherwydd rydw i wedi datblygu tipyn,’ dywedodd 
Allan, gan orchuddio ei fronnau. ‘Ac rydw i fel, peidiwch â’m chyffwrdd!’ Mae Allan yn 
rhannu atgof o Flwyddyn 8 ar ôl iddo ‘ddod allan’ yn rhyweddhylifol ac yn ‘hoyw’ yn yr 
ysgol:

‘Fe wnaeth y bachgen hwn, Shane, ym, fe ddechreuodd gyffwrdd fy morddwyd, yn 
llythrennol, yn fan hyn [mae’n pwyntio at y glun mewnol uchaf a’r gafl] ac fe ddywedodd 
wrtha i am dynnu fy nghrys … Gofynnodd, “Ydyn nhw’n ffug?” a dywedais i nad ydyn 
nhw’n ffug, a dywedodd wrtha i am brofi hynny drwy dynnu fy nghrys a dangos iddo,  
a dywedais i na, gan daro ei law i ffwrdd.’ 

Mae Allan a Liam yn disgrifio’u hunain fel rhai sy’n cael ‘trafferthion gwylltineb drwg 
go iawn’ yn yr ysgol oherwydd eu bod weithiau’n ‘ymateb’ yn ‘dreisgar’ i’r aflonyddu 
rhywedd a rhywiol maen nhw’n ei brofi. Mae Allan yn benodol yn sôn am ‘fynd i drwbl yn 
aml’ ac iddo ‘roi cic i rywun unwaith’. I Allan, mae bywyd cartref hefyd yn anghyfeillgar: 
‘Mae fy rhieni yn homoffobig iawn, maen nhw’n casáu’r peth i gyd, felly ni allaf ddweud 
wrthyn nhw fy mod i’n rhyweddhylifol.’ Mewn cyferbyniad, mae mam Liam wedi ei 
gefnogi am ‘ddod allan’ yn 11 oed fel ‘dirywedd’, ac yna’n ‘rhyweddhylifol’ a ‘hoyw’. 

Mae Allan a Liam yn siarad am un lle yn yr ysgol sydd wedi dod yn hafan ddiogel, sef 
y Cwtsh Pride , sy’n ofod ffisegol a hwylusir gan athro ‘sy’n deall’. Mae Allan a Liam yn 
siarad amdano fel gofod lle gallant fod gyda ‘eu pobl’: ‘Rydyn ni’n mynd yno i siarad … 
weithiau rydyn ni’n siarad am broblemau, weithiau rydyn ni yno yn unig … nid yw’n  
grŵp lle mae’n rhaid i chi fod fel, ie, rydw i’n hoyw, rydw i’n ddeurywiol , mae fel, helô, 
rydyn ni yma.’ Pe byddent yn cael dewis, byddai’n well gan y ddau ohonyn nhw ‘fod 
ar YouTube nag yn yr ysgol … Rydyn ni’n CARU sianel LGBTQ YouTube .’ A phan mae 
pethau’n mynd yn anodd iawn, mae ganddyn nhw eu teganau ‘squishies’, sydd yn 
‘deganau straen’ iddynt. Mae gan Liam ‘fochyn straen’ ac mae gan Allan ‘gath straen’,  
y mae ei hwyneb wedi rhwbio i ffwrdd dros amser. ‘Maen nhw’n tawelu fy 
meddwl pan ydw i gartref,’ dywedodd Allan, sydd newydd ddechrau dod â’i 
gath straen i’r ysgol gydag ef. ‘Mae’n ymlaciol,’ meddai, wrth edrych i lawr  
ar ei gath. ‘Mae gwasgu ei fol yn tawelu fy meddwl.’ 

Ringrose, J. (2017-8) Gender and Sexual Equity in Secondary 
Schools: Prosiect Ymchwil, Sefydliad Addysg Coleg Prifysgol 
Llundain.

Prosiect Reanimating Data (2019).  
https://archives.reanimatingdata.co.uk/s/fays/ 

Mae grŵp o ferched yn siarad â gweithiwr ieuenctid a’i gilydd 
am eu rhieni a pha reolau sydd ganddyn nhw ynglŷn â mynd 
allan ac aros oddi cartref. Mae’r grŵp o wahanol oedrannau, 
rhwng 14 ac 17 oed, ac o wahanol gefndiroedd crefyddol  
ac ethnig. 

Mae Grace a Honour – y ddwy yn Ddu Affricanaidd – yn 
esbonio nad yw eu rhieni yn gadael iddyn nhw fynd i gysgu i 
dŷ neb, oni bai ei fod gyda ffrind teulu neu gefnder/cyfneither. 
Mae Jenny, y ferch Gwyn Prydeinig, mewn cyflwr o sioc, gan 
ddweud, ‘Rydw i wrth fy modd yn cysgu drosodd yn nhai 
pobl! Rydych chi’n colli allan! Rwy’n teimlo piti drosoch chi! 
O ferched!’ Mae’r merched i gyd yn chwerthin ar ei thristwch 
theatrig drostyn nhw. 

Mae’r gweithiwr ieuenctid yn gofyn i’r merched eraill a ydyn 
nhw’n cael mynd i gysgu yn nhai pobl. Dywed Mariam, un 
o’r merched Mwslimaidd iau, na fyddai ei rhieni yn gadael 
iddi oherwydd, ‘Gallai unrhyw beth ddigwydd – efallai bod 
ganddyn nhw frawd hyd yn oed!’ Mae’r gweithiwr ieuenctid 
yn ceisio archwilio a yw’r amlygiad posib i fechgyn a thrais 
rhywiol neu ryw yn rhan o bryder y rhieni hyn ond mae Mariam 
wedi symud ymlaen i egluro: ‘Ond hefyd fe allai’r unigolyn  
fod â llau pen a phethau felly. Gallen nhw eu trosglwyddo  
i ni.’ Mae sôn am lau pen yn codi pwys ar weddill y grŵp.  
Mae Mariam yn parhau, ‘Felly dyna pam nad ydyn nhw’n 
gadael i mi fynd, oherwydd gallai unrhyw beth ddigwydd. 
Ac fel, gallen nhw hyd yn oed fy herwgipio.’Mae Jenny 
mewn sioc eto. ‘Mae hynny’n eithafol,’ meddai. 

McGeeney, E. a Hanson, E. (2017) Digital Romance: A research project 
exploring young people’s use of technology in their romantic relationships 
and love lives. Llundain: Asiantaeth Troseddu Cenedlaethol a Brook. 

Mae Mark yn 16 oed ac mewn perthynas tymor hir â ‘merch Americanaidd’ 
a wnaeth ei chyfarfod ar-lein. Maen nhw’n anfon anrhegion i’w gilydd, yn 
cysgu gyda’i gilydd yn y nos (gan ddefnyddio fideoalwad), ac weithiau’n 
gwneud eu gwaith cartref gyda’i gilydd. Nid yw’r berthynas bob amser yn 
gwneud i Mark deimlo’n dda amdano’i hun. Mae’n egluro ei fod yn ‘gwneud 
rhagdybiaethau, gan ei bod hi’n Garibïad’. Mae’n egluro ei fod yn teimlo’n 
ddrwg ‘pryd bynnag rydyn ni’n siarad am fy niwylliant … chi’n gwybod, rydyn 
ni rhyw fath o, fel, yn dal i fod yn berchen ar eu gwlad yn dechnegol, a phryd 
bynnag dwi’n dweud rhywbeth, fel, am y Caribî, yna mae hi, fel, “Ie, ond chi 
sy’n berchen ar ein gwlad.”’ 

Mae Mark yn fachgen Gwyn Prydeinig ac yn byw mewn ardal wledig lle 
mae’r mwyafrif o’r boblogaeth yn wyn. Mae’n dweud bod ei deulu ‘ychydig 
yn hiliol’. Mae’n eu hamddiffyn ychydig gan ddweud na fyddent yn cam-drin 
unrhyw un yn agored. Dywedodd fod ei nain a’i fam fel ‘hilwyr parti Nadolig 
meddw’. Mae ef a’i gariad wedi trafod am iddi ddod i Brydain rhyw ddiwrnod 
i’w weld. Nid yw hi ‘ofn’, eglura, ‘gan ei bod hi’n gwybod fy mod i am fod 
gyda hi ac am ei hamddiffyn. Ond, fel, mae hi’n teimlo’n boenus gan fod 
pawb yn wyn yma.’ 

Dywed Mark na fyddai’n disgrifio eu perthynas fel ‘perthynas rywiol’, gan 
esbonio, ‘Nid ydym yn meddwl am y math yna o bethau.’ Dywed nad yw 
eisiau ‘gwneud hynny’ gyda rhywun nes ei fod wedi priodi a bod ei gariad yn 
‘Gristion mawr’. Mae’n meddwl am eu dyfodol gyda’i gilydd. ‘Os byddaf byth 
yn setlo i lawr gyda hi,’ meddai, gan chwerthin am ei ben ei hun am ‘siarad 
fel hyn yn 16 oed’, mae’n credu y byddent yn ‘cael plant’ ac y byddent yn 
‘rhannu diwylliannau’ ac yn dysgu eu plant ‘am eu treftadaeth ac, fel, yr holl 
bethau sydd wedi digwydd’. Eglura, ‘Rydyn ni wedi dweud, fel, os ydyn ni’n 
cael plant, ni fyddwn byth yn gwahaniaethu ar unrhyw ddewisiadau maen 
nhw’n eu gwneud, oherwydd maen nhw o ddau ddiwylliant gwahanol o ddu 
a gwyn. Mae’n bwysig iawn. Mae’n rhywbeth sydd, fel, rydyn ni’n ei ddweud, 
fel, beth bynnag rydych chi’n ei ddewis, os ydych chi’n dewis cael perthynas 
â rhywun o dras Asiaidd, os ydych chi’n dewis cael perthynas â … 
rhywun o dreftadaeth wahanol, neu os ydych chi’n dewis bod yn  
hoyw neu’n heterorywiol neu’n ddeurywiol neu … beth bynnag,  
mae’n rhywbeth y gallwch CHI fod. 

